
आप पढ़ रहे हैं समाज का सबसे  
विश्वसनीय और नंबर 1 अखबार

कायस्थ टुडे के विशिष्ट सदस्य  

कुमार माथुर, 
मानसरोवर, 

जयपुर

माथुर, 

मानसरोवर, 
जयपुर

       तीन वर्ष                    500/- रुपए

कायस्थ टुडे के आजीवन सदस्य 
समाजसेवा और संगठन के प्रति 

समर्पित जनार्दन माथुर
कायस्थ टुडे
जयपुर। अखिल भारतीय कायस्थ महासभा के राष्ट्रीय 
सचिव, श्री चित्रगुप्त सेना के वरिष्ठ उपाध्यक्ष एवं पूर्व 
बैंक अधिकारी जनार्दन माथुर चित्रांश समाजसेवा और 
संगठनात्मक गतिविधियों 
में सक्रिय भूमिका 
निभाने वाले प्रमुख 
सामाजिक व्यक्तित्व 
हैं। व्यावसायिक जीवन 
में डीडवाना नागौर में 
बैंक अधिकारी के रूप 
में सेवाएं देने के बाद 
उन्होंने सामाजिक कार्यों 
को अपने जीवन का 
महत्वपूर्ण उद्देश्य बनाया। 
चित्रांश समाज के अनेक 
संगठनों के पदाधिकारी 
के रूप में वे समाज 
को संगठित करने और 
विभिन्न सामाजिक गतिविधियों को गति देने में निरंतर 
सक्रिय रहते हैं।

जनार्दन माथुर समाज के कार्यक्रमों, बैठकों और 
रचनात्मक गतिविधियों में अग्रणी भूमिका निभाते हैं। 
उनका प्रयास रहता है कि समाज के लोगों के बीच 
आपसी संवाद, सहयोग और एकजुटता की भावना 
मजबूत हो। वे सामाजिक सरोकारों से जुड़े विषयों को 
प्रभावी ढंग से उठाने के साथ-साथ युवा पीढ़ी को समाज 
और राष्ट्र के प्रति अपनी जिम्मेदारियों के लिए प्रेरित 
करने पर भी जोर देते हैं।जर्नादन माथुर कायस्थ टुडे के 
प्रकाशन तिथि से न केवल सदस्य बने बल्कि सैकेडों 
चित्रांशजनों को कायस्थ टुडे से जोडा और अभी भी इस 
काम को जारी रखे हुए है ।

समाज के जरूरतमंद लोगों की सहायता, प्रतिभाओं 
को प्रोत्साहन और सामाजिक संगठनों के बीच समन्वय 
स्थापित करने की दिशा में भी उनकी सक्रियता 
उल्लेखनीय है। सरल स्वभाव, सहज व्यवहार और 
निरंतर समाजहित में कार्य करने की प्रवृत्ति उनकी 
पहचान है। यही कारण है कि चित्रांश समाज में जनार्दन 
माथुर को एक सक्रिय, समर्पित और कर्मठ समाजसेवी 
के रूप में सम्मान प्राप्त है।

राष्ट्र पिता महात्मा गांधी जी और  
पूर्व प्रधानमंत्री लाल बहादरु शास्त्री जी 

को शत शत नमन... 

कायस्थ टुडे
उदयपुर। भारतीय चिकित्सा विकास 
परिषद और आयुर्वेद सहयोग समिति 
के तत्वाधान में यहां प्रताप नगर स्थित 
मानव विकास सर्वेक्षण विभाग सभागार 
में इतिहासविद एवं आयुर्वेद मनीषी 
प्रोफेसर (डॉ.) राजेंद्र प्रकाश भटनागर 
की जयंती के उपलक्ष में आयुर्वेद की 
ज्ञान परंपरा विषयक संगोष्ठी और 
डॉ.राजेंद्र प्रकाश भटनागर आयुर्वेद 
रत्न अवार्ड प्रदान किया गया ।

आयुर्वेद चिकित्सा सेवा के क्षेत्र 
में समर्पित भाव से सैकड़ो रोगियों 
को लाभ पहुंचाने वाले विशेषज्ञ डॉ. 
कैलाश सुखवाल को डॉ. राजेंद्र प्रकाश 
भटनागर आयुर्वेद रत्न अवार्ड के 
सम्मान से एवं आयुर्वेद की गुणवत्ता 
युक्त औषधियो को उदयपुर संभाग 
में आयुर्वेद विभाग के विशिष्टता  
केद्रो,चिकित्सालयों में सप्लाई 
सुनिश्चित करने वाले अतिरिक्त 
कोषाधिकारी नाथूलाल माली को 

समाजसेवी शंकर लाल जैन स्मृति 
आयुर्वेद शिरोमणी अवॉर्ड के सम्मान 
से अलंकृत किया गया।

 संगोष्ठी के मुख्य वक्ता आयुर्वेद 
विभाग उदयपुर संभाग के पूर्व 
अतिरिक्त निदेशक डॉ.बाबूलाल जैन 
ने डॉ.राजेंद्र प्रकाश भटनागर की 
आयुर्वेद एवं इतिहास क्षेत्र में आमजन 
व विद्यार्थियों के लिए दिए गए सरल 
नुस्खे और लेखन सामग्री ग्रंथों के 
महत्व पर प्रकाश डालते हुए आयुर्वेद 
चिकित्सा पद्धति की ऐतिहासिक गुरु 

शिष्य परंपरा और समाज में देशी 
आयुर्वेद उपचार प्रणाली की परंपरा को 
बताया।मुख्य अतिथि मानव विकास 
सर्वेक्षण विभाग पश्चिमी क्षेत्रीय केंद्र 
के उपनिदेशक डॉ. नीलाँजन खटुआ 
और अध्यक्षता कर रहे समिति के 
संरक्षक आयुर्वेद विभाग राजस्थान के 
पूर्व अतिरिक्त निदेशक डॉ.बाबूशंकर 
आमेटा ने डॉ.भटनागर के योगदान को 
स्तुत्य बताया।

विशिष्ट अतिथि ग्लोबल 
हिस्ट्री फोरम के संस्थापक अध्यक्ष 

इतिहासकार प्रो. जी.एल.मेनारिया थे 
एवं सम्माननीय अतिथि राजस्थान 
आयुर्वेद चिकित्सा अधिकारी संघ 
जिला शाखा उदयपुर के अध्यक्ष 
डॉ.विष्णु बंसीवाल ने सम्मानित होने 
वाली विभूतियों और सम्मान के महत्व 
पर प्रकाश डाला।

परिषद की सचिव डॉ.संगीता 
भटनागर ने आयुर्वेद की ज्ञान परंपरा 
और डॉ.राजेंद्र प्रकाश भटनागर द्वारा 
आयुर्वेद व मेवाड़ के इतिहास लेखन 
में दिए गए उल्लेखनीय योगदान 
तथा समाजसेवी स्वर्गीय शंकर 
लाल जैन द्वारा औषधि निर्माण के 
क्षेत्र में किए गए उल्लेखनीय कार्यों 
पर विस्तृत डॉक्यूमेंट्री प्रस्तुत की। 
परिषद संरक्षक ज्योति प्रकाश जैन व 
संयोजक डॉ.गुणवंत सिंह देवड़ा ने 
अतिथि परिचय व स्वागत की रस्म 
अदा की जबकि संचालन परिषद 
के अध्यक्ष डॉ.मनोज भटनागर ने 
किया।

डॉ. कैलाश सुखवाल को डॉ. राजेंद्र 
प्रकाश भटनागर आयुर्वेद अवार्ड   

कायस्थ टुडे
टोंक। नायकी माता 
पदयात्राा समिति के 
बैनर तले जयपुर और 
अजमेर से सैकेडो 
भक्तों ने नायकी माता 
मन्दिर पहुंच कर दर्शन 
किए और भजन कीर्तन 
करने के बाद प्रसादी 
ग्रहण की ।

   अखिल भारतीय 
कायस्थ महासभा के 
राष्ट्रीय सचिव जनार्दन 
माथुर के अनुसार पदयात्राा में करीब 500 
श्रद्धालुओं ने माता रानी के जयकारे के 
साथ  पदयात्रा शिवालय से प्रारंभ होकर 
हर्ष और उल्लास पूर्ण माहौल में माता रानी 
के मंदिर प्रांगण में पहुंची । मन्दिर में पूजा 
अर्चना, मंदिर शिखर पर ध्वजारोहण, 

भक्तों के भजन 
प्रस्तुतियां और उनके 
नृत्य के पश्चात प्रसादी 
ग्रहण की । समिति 
की ओर से माता के 
दरबार में श्रद्धालुओं 
द्वारा विकास कार्य में 
किए गए सहयोग के 
लिए भामाशाहों को 
स्मृति चिन्ह देकर 
सम्मानित किया गया। 
समाजसेवी एवं माता 
के भक्त अवध बिहारी 

माथुर,नायकी माता पदयात्रा समिति 
के अध्यक्ष युगल किशोर नेहवारिया 
महासचिव राधा मोहन   एवं सभी 
पदाधिकारी और सदस्यों की कड़ी मेहनत 
और आत्मीय लगाव ,समर्पण से यात्रा 
बहुत ही सुखद और सफल रही।

नायकी माता पदयात्रा सम्पन्न 
उज्जैन (कायस्थ टुडे)। भारतीय 
जनता पार्टी के राष्ट्रीय अध्यक्ष 
कायस्थ गौरव नितिन नवीन का 
उज्जैन आगमन पर उज्जैन कायस्थ 
समाज की ओर से अभिनंदन किया 
गया । समाज ने इस मौके पर मौजूद 
मध्य प्रदेश के मुख्यमंत्री डॉ मोहन 
यादव का भी अभिनंदन किया 
गया। उज्जैन कायस्थ समाज की 
ओर से भाजपा के राष्ट्रीय अध्यक्ष 
नितिन नवीन को उज्जैन में 24 व 
25 अक्टूबर 2026 को आयोजित 
होने वाले राष्ट्रीय अधिवेशन एवं 
कायस्थ महाकुंभ का आमंत्रण 
भी  दिया । नवीन ने आयोजन के 
सफल होने की शुभकामनाएं दी। 
उज्जैन कायस्थ समाज के अध्यक्ष 
दिनेश श्रीवास्तव के अनुसार 
राष्टीय अध्यक्ष नितिन नवीन रोड 

शो के दौरान कायस्थ समाज की 
ओर से लगाए गये स्वागत मंच पर 
नजर पडने पर मुख्यमंत्री डॉ मोहन 
यादव ने  समाजजनों की ओर से 
लाई गई माला नितिन नवीन को 
पहनायी। इस अवसर पर सांसद 
अनिल फिरोजिया,भाजपा नगर 
अध्यक्ष संजय अग्रवाल कायस्थ 
समाज के सचिन सक्सेना, संजय 
जौहरी, राजभूषण श्रीवास्तव,   
सहित सर्वसमाज के गणमान्य 
नागरिक मौजूद रहे ।

भाजपा राष्ट्री य अध्यक्ष नितिन नवीन का बाबा 
महाकाल की नगरी उज्जैन में स्वागत  

कायस्थ टुडे
उदयपुर। श्री चित्रगुप्त सेवा 
संस्थान, उदयपुर में प्रस्तावित 
चित्रांश समाज सामुदायिक भवन 
के निर्माण कार्य आरंभ करने 
और संस्थान 
के कामकाज में 
गति लाने के लिए 
जल्द ही उदयपुर 
में संस्थान 
पद ा ध िक ा र ि य ों 
और इस कार्य 
में सहयोग देने वाले भामाशाहों की 
बैठक होगी ।

श्री चित्रगुप्त सेवा संस्थान 
के अध्यक्ष संस्थापक गोैरीशंकर 
भटनागर के अनुसार वरिष्ठ 
पत्रकार अनिल माथुर को संस्थान 
का वरिष्ठ सलाहकार नियुक्त करने 
के बाद इस काम में तेजी आयी है 
, चित्रांश समाज सामुदायिक केन्द्र 
के नक्शे और डिजाइन बनवाने 
के लिए वास्तुकार की नियुक्ति 
करने , निर्माण में खर्च होने वाली 
राशि जुटाने के लिए भामाशाहों 
से सम्पर्क करने और संस्थान के 
कामकाज को गति देने पर मंथन 
किया जायेगा । बैठक में भाग 
लेने के इच्छुक चित्रांशजन मुख्य 
सलाहकार अनिल माथुर मोबाइल 
नम्बर 9829066979 पर और 

अध्यक्ष गौरी शंकर भटनागर से 
मोबाइल नम्बर 98297 14997 
पर सम्पर्क कर सकते है ।

भटनागर ने प्रस्तावित चित्रांश 
सामुदायिक भवन निर्माण में 

आर्थिक मदद देने 
की अपील करते 
हुए कहा कि श्री 
चित्रगुप्त सेवा 
संस्थान उदयपुर 
रजिस्टर्ड संस्था 
को आयकर छूट 

है तथा देवस्थान विभाग से मान्यता 
प्राप्त है ।  भामाशाह संस्था के 
बैंक अकाउंट में क्यूआर कोड से 
सहयोग कर सकते हैं ।

भटनागर ने कहा प्रस्तावित 
चित्रांश सामुदायिक भवन में 
उदयपुर आने वाले कायस्थजनों 
को अत्यधिक कम राशि पर तीन 
स्टार होटल की सुविधा उपलब्ध 
करवायी जाएगी । प्रतियोगी 
परीक्षा या साक्षात्कार देने उदयपुर 
आने वाले विघार्थियों को विशेष 
रियायत और वरियता दी जाएगी 
। उदयपुर आने वाले चित्रांशजन 
पूर्व सूचना देने पर  संस्थान 
की ओर से सम्मान किया 
जाएगा साथ ही उनके कामकाज 
सम्पादित करवाने में मदद की 
जायेगी ।

कायस्थ टुडे
जयपुर। भारतीय जनता पार्टी 
के राष्ट्रीय अध्यक्ष सांसद नितिन 
नवीन ने युवाओं से कहा कि 
देश के प्रति अपने दायित्वों को 
पूरा करते हुए जीवन को सार्थक 
बनाना ही वास्तविक सफलता है। 
भले ही अच्छा इंजीनियर, डॉक्टर 
या व्यवसायी बनना महत्वपूर्ण है, 
लेकिन इससे भी अधिक महत्वपूर्ण 
अच्छा इंसान और अच्छा नागरिक 
बनना है।उन्होंने युवाओं से हमेशा 
बड़ा विजन रखने और ऊंचा 
सोचने की अपील करते हुए कहा 
कि जिस भी काम को हाथ में लें, 
उसे पूरे समर्पण और प्रतिबद्धता 
के साथ करें, तो सफलता मिलना 
निश्चित है।

नितिन नवीन ने सेवा संकल्प 
अभियान के तहत शुक्रवार को 
जयपुर के बिड़ला ऑडिटोरियम 
में आयोजित युवा संवाद कार्यक्रम 
को संबोधित करते हुए  कहा कि 
प्रधानमंत्री नरेन्द्र मोदी ने देश के 
युवाओं में स्वयं की क्षमताओं पर 

भरोसा कर देश को आगे बढ़ाने 
का विश्वास जगाया है। विकसित 
भारत के संकल्प को साकार 
करने के लिए देश के 140 करोड़ 
नागरिकों को एक साथ आगे बढ़ना 
होगा। उन्होंने कहा कि जीवन में 
कभी शॉर्टकट को रास्ता नहीं 
बनाना चाहिए। उन्होंने कहा कि 
जीवन 100 मीटर की रेस नहीं, 
बल्कि लंबी दौड़ है। इसलिए 
जीवन में असफलता से घबराने के 
बजाय राष्ट्र प्रथम की भावना के 

साथ अपने लक्ष्य की ओर निरंतर 
प्रयास करते रहना चाहिए। उन्होंने 
युवाओं को एआई के दुरुपयोग की 
बजाय सकारात्मक उपयोग के लिए 
प्रेरित भी किया।

कार्यक्रम को संबोधित करते 
हुए मुख्यमंत्री भजनलाल शर्मा 
ने युवाओं से समाज के प्रति 
संवेदनशील रहते हुए राष्ट्र सेवा 
करने का आह्वान किया। उन्होंने 
कहा कि विकसित भारत-2047 
के निर्माण के लिए सबसे बड़ी 

ताकत देश का युवा है। युवा शक्ति 
परफॉर्म, रिफॉर्म और ट्रांसफॉर्म के 
माध्यम से भविष्य बनाए। उन्होंने 
कहा कि डबल इंजन की सरकार 
युवाओं को शिक्षा, कौशल, 
रोजगार, उद्यमिता, खेल और 
नेतृत्व के क्षेत्र में आगे बढ़ने के 
लिए लगातार नए अवसर उपलब्ध 
करवा रही है। 

उन्होंने कहा कि देश के 
युवाओं को आगे बढ़ाने के लिए 
प्रधानमंत्री नरेन्द्र मोदी ने राष्ट्रीय 
शिक्षा नीति, स्किल इंडिया मिशन 
और प्रधानमंत्री कौशल विकास 
योजना जैसी कई योजनाएं शुरू 
की हैं। वहीं माय भारत प्लेटफॉर्म, 
स्टार्टअप इंडिया, डिजिटल 
इंडिया और पीएम मुद्रा योजना के 
माध्यम से युवाओं को रोजगार एवं 
स्वरोजगार के नए अवसर उपलब्ध 
करवाए जा रहे हैं। मुख्यमंत्री ने 
कहा कि प्रदेश में भी युवाओं के 
लिए राजस्थान युवा नीति तथा 
राज्य कौशल नीति जैसी कई पहल 
लागू की गई हैं। 

समाज के प्रति संवेदनशील रहते हुए 
राष्ट्र  सेवा करें युवा: नितिन नवीन

चित्रांश समाज सामुदायिक 
भवन के निर्माण को लेकर 

बैठक उदयपुर में  

जब आप कील थे तो किसी ने आप पर दया नहीं की थी ...    

कायस्थ टुडे में प्रकाशित आलेख में लेखक के विचार है। सम्पादक का इससे सरोकार नहीं है। सभी विवादों का न्यायक्षेत्र जयपुर होगा।  n सम्पादक

कि सी भी शहर के विकास का 
वास्तविक आकलन उसके 

चमकते बाजारों और बड़े निर्माण कार्यों 
से नहीं, बल्कि आम नागरिक को मिलने 
वाली बुनियादी सुविधाओं से होता है। जिस 
मोहल्ले में सड़क टूटी हो, नालियां जाम हों, 
कचरा समय पर न उठे, स्ट्रीट लाइटें बंद 
पड़ी हों या पेयजल की समस्या बनी रहे, वहां 
विकास के बड़े दावे अधूरे ही माने जाएंगे। 
स्थानीय समस्याओं का समाधान शासन-
प्रशासन की प्राथमिक जिम्मेदारी है, लेकिन 
इसके लिए नागरिकों, समाजसेवियों और 
निर्वाचित पार्षदों के बीच बेहतर तालमेल भी 
आवश्यक है।

वार्ड का पार्षद जनता द्वारा चुना गया 
प्रतिनिधि होता है। इसलिए उसके सामने अपने 
क्षेत्र की समस्याओं को संबंधित नगर निकाय 
और प्रशासन के समक्ष उठाने तथा समाधान 
के लिए निरंतर प्रयास करने की जिम्मेदारी 
रहती है। दूसरी ओर समाजसेवी ऐसे व्यक्ति 
हो सकते हैं जो बिना किसी व्यक्तिगत स्वार्थ 
के जनता की आवाज को संगठित रूप से 
सामने लाएं। यदि दोनों पक्ष अपनी-अपनी 
भूमिका को समझते हुए साथ काम करें तो 
स्थानीय समस्याओं के समाधान की प्रक्रिया 
अधिक प्रभावी हो सकती है।अक्सर देखने में 
आता है कि किसी मोहल्ले की समस्या लंबे 
समय तक बनी रहती है, जबकि नागरिक कई 
बार शिकायत कर चुके होते हैं। इसका एक 
कारण यह भी है कि शिकायत व्यक्तिगत स्तर 
पर रह जाती है और उसके समाधान के लिए 
निरंतर अनुवर्ती कार्रवाई नहीं हो पाती। ऐसे 
मामलों में समाजसेवी नागरिकों की समस्या 
को व्यवस्थित रूप से संबंधित पार्षद के 
सामने रख सकते हैं। समस्या की तस्वीरें, 

स्थान, प्रभावित लोगों की संख्या और पूर्व 
में की गई शिकायतों की जानकारी उपलब्ध 
कराकर समाधान की प्रक्रिया को मजबूत 
बनाया जा सकता है।

लेकिन समाजसेवा का अर्थ केवल 
शिकायतों की सूची बनाना नहीं होना चाहिए। 
समाजसेवी को समस्या के समाधान में 
सकारात्मक सहयोगी की भूमिका निभानी 
चाहिए। पार्षद से संपर्क करना, संबंधित 
विभाग तक मामला पहुंचाना और निर्धारित 
समय के बाद उसकी प्रगति की जानकारी 
लेना—ये प्रयास जनता के लिए उपयोगी 
साबित हो सकते हैं।इसी तरह पार्षदों को 
भी समाजसेवियों को राजनीतिक चश्मे से 
देखने के बजाय जनहित में उनके सहयोग 

का स्वागत करना चाहिए। किसी समस्या को 
उठाने वाला व्यक्ति किसी राजनीतिक दल या 
विचारधारा से जुड़ा हो, यह जरूरी नहीं कि 
उसकी समस्या गलत हो। जनप्रतिनिधि का 
दायित्व अपने वार्ड के प्रत्येक नागरिक की 
समस्या को सुनना और उपलब्ध संवैधानिक 
एवं प्रशासनिक व्यवस्था के माध्यम से 
उसके समाधान का प्रयास करना है।

जनता की भूमिका भी कम महत्वपूर्ण 
नहीं है। नागरिकों को केवल शिकायत करने 
के बजाय समाधान की प्रक्रिया में जिम्मेदार 
भागीदार बनना होगा। सार्वजनिक संपत्ति की 
रक्षा, स्वच्छता बनाए रखना, कचरा निर्धारित 
स्थान पर डालना और स्थानीय समस्याओं 
की सही सूचना देना नागरिक जिम्मेदारी का 

हिस्सा है।स्थानीय समस्याओं के समाधान में 
पारदर्शिता भी जरूरी है। यदि किसी सड़क, 
नाली, प्रकाश व्यवस्था या अन्य विकास 
कार्य की मांग रखी गई है तो उसकी स्थिति 
के बारे में नागरिकों को जानकारी मिलनी 
चाहिए। इससे जनता का विश्वास बढ़ेगा 
और अनावश्यक आरोप-प्रत्यारोप की स्थिति 
भी कम होगी।

आज जरूरत ऐसे समाजसेवियों की 
है जो जनहित के मुद्दों को बिना भेदभाव 
उठाएं और ऐसे पार्षदों की है जो जनता 
के साथ निरंतर संवाद बनाए रखें। दोनों के 
बीच प्रतिस्पर्धा नहीं, सहयोग होना चाहिए। 
समाजसेवी जनता की आवाज बनें और 
पार्षद उस आवाज को प्रशासनिक व्यवस्था 
तक प्रभावी ढंग से पहुंचाने का माध्यम बनें।

स्थानीय लोकतंत्र की मजबूती बड़े नारों 
से नहीं, बल्कि छोटी-छोटी समस्याओं के 
समय पर समाधान से होती है। जब किसी 
बुजुर्ग को टूटी सड़क के कारण परेशानी 
न हो, बच्चों को अंधेरी गली से न गुजरना 
पड़े, जलभराव से लोगों को राहत मिले और 
सफाई व्यवस्था नियमित हो—तभी नागरिक 
महसूस करेगा कि स्थानीय शासन उसके 
साथ खड़ा है।

इसलिए समाजसेवियों और पार्षदों के 
बीच बेहतर तालमेल समय की आवश्यकता 
है। जनप्रतिनिधि यदि जवाबदेही के साथ 
काम करें और समाजसेवी सकारात्मक 
सहयोग की भूमिका निभाएं, तो जनता 
की अनेक समस्याओं को समाधान तक 
पहुंचाया जा सकता है।जनता की आवाज 
को मजबूत करना ही सच्ची समाजसेवा है 
और उस आवाज को समाधान तक पहुंचाना 
जनप्रतिनिधित्व की सार्थकता।

संपादकीय

जनता की समस्या, पार्षद की जिम्मेदारी 
और समाजसेवी की भूमिका भा रत आज वर्ष 2047 

तक विकसित राष्ट्र 
बनने का संकल्प लेकर आगे बढ़ 
रहा है। एक शिक्षक, टूटती दीवारें 
और घटते सरकारी स्कूल-क्या 
शिक्षा के बिना 2047 का सपना 
पूरा होगा? दुनिया की तीसरी बड़ी 
अर्थव्यवस्था बनने की दिशा में 
देश की प्रगति, डिजिटल क्रांति, 
अंतरिक्ष उपलब्धियां, आधारभूत 
ढांचे का विस्तार और वैश्विक 
मंच पर बढ़ता प्रभाव निश्चित 
रूप से गौरव का विषय हैं। 
लेकिन इसी चमकदार तस्वीर के 
पीछे यदि हम सरकारी स्कूलों की 
ओर देखें तो एक दूसरा भारत 
दिखाई देता है-ऐसा भारत जहां 
हजारों बच्चे आज भी पर्याप्त 
शिक्षकों, सुरक्षित भवन, स्वच्छ 
पेयजल, शौचालय, बिजली 
और गुणवत्तापूर्ण शिक्षण के लिए 
संघर्ष कर रहे हैं। सवाल यह है 
कि जिस शिक्षा-व्यवस्था पर 
विकसित भारत की नींव रखी 
जानी है, उसकी बुनियाद ही 
कमजोर होगी तो 2047 का भारत 
कितना मजबूत होगा? सरकारी 
आंकड़े इस चिंता को और गंभीर 
बनाते हैं। 

यूडीआईएसई प्लस 2024-
25 के अनुसार देश में 1,04,125 
स्कूल ऐसे हैं जहां केवल एक 
शिक्षक कार्यरत है और इन स्कूलों 
में करीब 33.77 लाख विद्यार्थी 
पढ़ते हैं। यानी एक शिक्षक को 
कई कक्षाओं, अनेक विषयों और 
प्रशासनिक जिम्मेदारियों के बीच 
बच्चों की शिक्षा संभालनी पड़ रही 
है। यह केवल संख्या नहीं, बल्कि 
उन लाखों बच्चों के भविष्य 
की कहानी है, जिनके लिए 
सरकारी स्कूल शिक्षा का सबसे 
सुलभ और कई बार एकमात्र 
माध्यम हैं।विडंबना यह है कि 
उसी देश में हम विश्वस्तरीय 
विश्वविद्यालयों, आईआईटी, 
आईआईएम, मेडिकल संस्थानों 
और अत्याधुनिक शिक्षण परिसरों 
की चर्चा करते हैं, लेकिन गांव 
के उस बच्चे की ओर पर्याप्त 
ध्यान नहीं देते जो टूटी छत के 
नीचे बैठकर भविष्य के सपने 
देख रहा है। कहीं शिक्षक एक है 
और कक्षाएं पांच। कहीं विद्यालय 
भवन जर्जर है, कहीं पानी नहीं, 
कहीं शौचालय नहीं, कहीं बिजली 
और पंखे नहीं। हाल के महीनों 
में उत्तर प्रदेश के अनेक जिलों 
में विद्यार्थियों को अधिक शिक्षक, 
बेहतर भोजन, पेयजल, पंखे और 
बुनियादी सुविधाओं की मांग को 
लेकर सड़कों पर उतरना पड़ा। 
फतेहपुर में तो लगभग एक हजार 
विद्यार्थियों ने जर्जर कक्षाओं, 

रिसती छतों और सुरक्षित पेयजल 
जैसी मूलभूत सुविधाओं के लिए 
प्रदर्शन किया। यह स्थिति केवल 
किसी एक राज्य अथवा किसी 
एक सरकार की विफलता नहीं 
है। यह वर्षों से चली आ रही उस 
प्रशासनिक सोच का परिणाम है 
जिसमें शिक्षा को प्राथमिकता तो 
भाषणों में दी गई, लेकिन उसकी 
गुणवत्ता और जवाबदेही को 
शासन की सर्वोच्च प्राथमिकताओं 
में स्थान नहीं मिला। शिक्षा 
विभागों में अधिकारियों और 
कर्मचारियों की बड़ी व्यवस्था है, 
बजट है, योजनाएं हैं, समितियां 
हैं, निरीक्षण तंत्र है-फिर भी 
एक शिक्षक वाले एक लाख से 
अधिक स्कूल कैसे बने रहे? यह 
सवाल केवल सरकार से नहीं, 
पूरे प्रशासनिक तंत्र से पूछा जाना 
चाहिए।

निश्चित रूप से तस्वीर पूरी 
तरह निराशाजनक भी नहीं है। 
यूडीआईएसई प्लस के अनुसार 
2024-25 में देश में कुल 
14.71 लाख स्कूल, करीब 
24.69 करोड़ विद्यार्थी और 
एक करोड़ से अधिक शिक्षक 
हैं। सरकारी स्कूलों की संख्या 
10.13 लाख है, जबकि निजी 
मान्यता प्राप्त स्कूल करीब 3.40 
लाख हैं। सरकार के आंकड़े यह 
भी बताते हैं कि एकल-शिक्षक 
स्कूलों की संख्या 2023-24 के 
1,10,971 से घटकर 2024-
25 में 1,04,125 हुई है और 
कंप्यूटर सुविधा वाले स्कूलों का 
अनुपात 57.2 प्रतिशत से बढ़कर 
64.7 प्रतिशत हुआ है। इन 
सुधारों को स्वीकार करना चाहिए, 
लेकिन इन्हें अंतिम उपलब्धि मान 
लेना आत्मसंतोष होगा। क्योंकि 
शिक्षा की असली कसौटी भवन, 
कंप्यूटर या आंकड़े नहीं, बच्चे 
की सीखने की क्षमता और उसके 
भविष्य का निर्माण है।

नीति आयोग की हालिया 
रिपोर्ट एक और महत्वपूर्ण तस्वीर 
सामने रखती है। 2014-15 में 
देश में 11.07 लाख सरकारी 
स्कूल थे, जो 2024-25 में 
घटकर 10.13 लाख रह गए। 

इसके विपरीत निजी मान्यता 
प्राप्त स्कूलों की संख्या 2.88 
लाख से बढ़कर 3.39 लाख हो 
गई। यह परिवर्तन केवल स्कूलों 
की संख्या का उतार-चढ़ाव नहीं 
है, यह अभिभावकों की बदलती 
पसंद और सरकारी शिक्षा में 
घटते विश्वास का संकेत भी है। 
सबसे बड़ा प्रश्न यही है कि जब 
सरकार के पास भवन है, जमीन 
है, प्रशिक्षित शिक्षक हैं, वेतन 
देने की क्षमता है और विशाल 
प्रशासनिक तंत्र है, तब सरकारी 
स्कूल निजी स्कूलों से पीछे क्यों 
हैं? निजी स्कूलों की आलोचना 
करना आसान है, लेकिन यह 
भी देखना होगा कि अभिभावक 
अपनी सीमित आय में फीस 
देकर भी निजी स्कूल क्यों चुन 
रहे हैं। इसका उत्तर सरकारी 
स्कूलों की गुणवत्ता, अनुशासन, 
नियमितता, अंग्रेजी एवं तकनीकी 
शिक्षा, अभिभावक संवाद और 
सीखने के वातावरण में छिपा 
है। एसीईआर के आंकड़े भी इस 
अंतर को रेखांकित करते हैं। नीति 
आयोग की रिपोर्ट के अनुसार 
2024 में कक्षा 3 के बच्चों में 
कक्षा 2 स्तर का पाठ पढ़ पाने 
वालों का अनुपात सरकारी स्कूलों 
में 23.4 प्रतिशत था, जबकि 
निजी स्कूलों में 35.5 प्रतिशत। 
कक्षा 5 में भी सरकारी स्कूलों 
का आंकड़ा 44.8 प्रतिशत और 
निजी स्कूलों का 59.3 प्रतिशत 
रहा। यानी समस्या केवल स्कूल 
भवन की नहीं, सीखने के 
परिणामों की भी है।

इसी के समानांतर उच्च 
शिक्षा और प्रतियोगी परीक्षाओं 
की तस्वीर भी चिंता पैदा 
करती है। पेपर लीक, परीक्षा में 
अनियमितता, भर्ती में देरी और 
युवाओं के आंदोलनों की खबरें 
लगातार सामने आती रही हैं। 
2026 में परीक्षा संबंधी विवादों 
ने विद्यार्थियों और अभ्यर्थियों 
में असंतोष को व्यापक बनाया। 
इसका अर्थ यह है कि समस्या 
शिक्षा-व्यवस्था के निचले स्तर 
से लेकर उच्च स्तर तक फैली  
हुई है। 

विकसित भारत की राह में जर्जर 
शिक्षा व्यवस्था सबसे बड़ा सवाल  

भा रतीय संस्कृति में पर्व 
केवल उत्सव नहीं 

होते, वे जीवन-दर्शन, आध्यात्मिक 
चेतना और सामाजिक एकता 
के वाहक भी होते हैं। इन्हीं पर्वों 
में नवरात्र का विशेष स्थान है। 
नवरात्र के प्रथम दिन होने वाली 
घटस्थापना या कलश स्थापना के 
साथ वातावरण में भक्ति, श्रद्धा 
और शक्ति-आराधना की अद्भुत 
अनुभूति दिखाई देने लगती है। 
मंदिरों से लेकर घरों तक देवी के 
जयकारे गूंजते हैं और श्रद्धालु 
मां भगवती के नौ स्वरूपों की 
आराधना के संकल्प के साथ 
आत्मशुद्धि और साधना के मार्ग पर 
आगे बढ़ते हैं।

नवरात्र स्थापना के अवसर पर 
विधि-विधान से कलश स्थापित 
किया जाता है। कलश में जल 
भरकर उसके ऊपर आम या 
अशोक के पत्ते और नारियल रखा 
जाता है। पूजा स्थल पर मिट्टी में 
जौ बोने की भी परंपरा है। नवरात्र 
के दिनों में जौ का अंकुरित होना 
शुभ माना जाता है और इसे समृद्धि 
तथा जीवन-ऊर्जा का प्रतीक माना 
जाता है।घटस्थापना का वास्तविक 
संदेश बाहरी अनुष्ठान से आगे 
बढ़कर भीतर की चेतना से जुड़ा 
है। कलश मानो यह स्मरण कराता 
है कि जिस प्रकार एक पात्र में 
जीवन का आधार संजोया जाता 
है, उसी प्रकार मनुष्य को भी अपने 
भीतर सद्भाव, संयम, करुणा और 
सकारात्मक ऊर्जा का संचय करना 
चाहिए। नवरात्र का आरंभ इसलिए 
आत्मचिंतन और आत्मसंयम की 

शुरुआत के रूप में भी देखा जा 
सकता है। नवरात्र के नौ दिनों में 
मां दुर्गा के नौ स्वरूपों की पूजा की 
जाती है—शैलपुत्री, ब्रह्मचारिणी, 
चंद्रघंटा, कूष्मांडा, स्कंदमाता, 
कात्यायनी, कालरात्रि, महागौरी 
और सिद्धिदात्री। प्रत्येक स्वरूप 
का अपना धार्मिक और सांस्कृतिक 
महत्व है।

पहले दिन मां शैलपुत्री की 
आराधना होती है। वे प्रकृति और 
दृढ़ता का प्रतीक मानी जाती हैं। 
दूसरे दिन ब्रह्मचारिणी तप, संयम 
और साधना की प्रेरणा देती हैं। 
चंद्रघंटा शांति और साहस का 
संदेश देती हैं, जबकि मां कूष्मांडा 
को सृजनात्मक ऊर्जा से जोड़ा 
जाता है। स्कंदमाता मातृत्व का 
प्रतीक हैं। मां कात्यायनी शक्ति 
और पराक्रम की आराध्य हैं। 
कालरात्रि नकारात्मक शक्तियों 
के विनाश का प्रतीक मानी जाती 
हैं। महागौरी शुद्धता और शांति का 
संदेश देती हैं तथा सिद्धिदात्री को 
साधना की पूर्णता और सिद्धि से 
जोड़ा जाता है।इन नौ स्वरूपों की 
आराधना भारतीय दर्शन में नारी 
शक्ति के व्यापक स्वरूप की ओर 
संकेत करती है। यहां शक्ति केवल 
युद्ध और पराक्रम का प्रतीक नहीं, 
बल्कि सृजन, करुणा, ज्ञान, धैर्य, 
मातृत्व और आत्मबल का भी रूप 

है। भारत की सांस्कृतिक विविधता 
नवरात्र के दौरान विशेष रूप से 
दिखाई देती है। देश के अलग-
अलग क्षेत्रों में इस पर्व की परंपराएँ 
भिन्न हैं, लेकिन आस्था का मूल 
भाव एक है।गुजरात,राजस्थान 
सहित कई राज्यों में गरबा 
और डांडिया के माध्यम से 
मां की आराधना की जाती है। 
पश्चिम बंगाल में दुर्गापूजा भव्य 
सांस्कृतिक आयोजन का रूप लेती 
है। हिमाचल प्रदेश में नवरात्र की 
अपनी विशिष्ट लोकपरंपराएँ हैं। 
उत्तर भारत में मंदिरों में विशेष 
पूजा, व्रत और जागरण होते हैं। 
दक्षिण भारत में भी नवरात्र विभिन्न 
धार्मिक और सांस्कृतिक परंपराओं 
के साथ मनाए जाते हैं। आज की 
तेज गति वाली जीवनशैली में 
कुछ समय अपने भीतर झांकना, 
संयमित आहार लेना, प्रार्थना करना 
और नकारात्मक विचारों से दूरी 
बनाना मानसिक शांति की दिशा 
में भी सहायक हो सकता है। इस 
प्रकार नवरात्र का व्रत आध्यात्मिक 
अनुशासन के साथ जीवनशैली 
में संतुलन का संदेश भी देता 
है।आज तकनीकी प्रगति और 
आर्थिक विकास के साथ समाज 
अनेक नई चुनौतियों का सामना 
कर रहा है। तनाव, असहिष्णुता, 
उपभोक्तावाद और सामाजिक दूरी 
जैसी समस्याओं के बीच नवरात्र 
का संदेश और अधिक प्रासंगिक 
दिखाई देता है। यह पर्व हमें 
सामूहिकता, अनुशासन, आस्था 
और आत्मचिंतन का अवसर  
देता है।

नवरात्र स्थापना: शक्ति-आराधना, आस्था 
और भारतीय संस्कृत ि का महापर्व  

जीवन की सबसे बड़ी समस्या सूचनाओ ंकी कमी नहीं, बल्कि अधूरी समझ है 
मेरे परामर्श कक्ष (क्लीनिक) 

में जब लोग मानसिक तनाव, 
अवसाद, रिश्तों में बिखराव या 
जीवन के खालीपन की शिकायत 
लेकर आते हैं, तो एक बात अक्सर 
सामने आती है—हमारे जीवन की 
सबसे बड़ी समस्या सूचनाओं की 
कमी नहीं, बल्कि अधूरी समझ है। 
हम दुनिया भर की किताबें पढ़ लेते 
हैं, डिग्री हासिल कर लेते हैं, लेकिन 
फिर भी वही गलतियाँ दोहराते हैं 
और उन्हीं मानसिक व भावनात्मक 
चक्रव्यूहों में फँसे रहते हैं। अनेक 
महापुरुषों ￼ के गहन जीवन-
दर्शन और मनोवैज्ञानिक सूत्रों पर 
चिंतन करते हुए कुछ ऐसे विचार 
सामने आए, जो मानसिक शांति 
और जीवन की दिशा बदलने के 
लिए बेहद ज़रूरी हैं। आइए, इन 
सभी महत्वपूर्ण सिद्धांतों को गहराई 
से समझें:
1. ज्ञान और बुद्धिमत्ता में अंतर 
(Knowledge vs. Wisdom)
ज्ञान हमें बताता है कि क्या है, 
लेकिन बुद्धिमत्ता हमें सिखाती है 
कि उसका उपयोग कब, कहाँ और 
कैसे करना है। ज्ञान किताबों और 
सूचनाओ ंसे मिल सकता है, लेकिन 
बुद्धिमत्ता अनुभवों, आत्म-मंथन 

और गलतियों को स्वीकारने से 
पैदा होती है।एक समझदार व्यक्ति 
किसी भी बात पर तुरंत प्रतिक्रिया 
(React) नहीं देता; वह ठहरता 
है, स्थिति को गहराई से समझता 
है और फिर शांत मन से उत्तर 
(Respond) देता है।बुद्धिमत्ता 
का अर्थ हर बार सही साबित होना 
नहीं, बल्कि यह स्वीकार करने 
का साहस होना है कि आप कब 
गलत हैं।
2. आत्मज्ञान की शक्ति (The 
Power of Self-Awareness)
हम पूरी ज़िंदगी दसूरों को समझने 
और उन पर दोष मढ़ने में बिता 
देते हैं कि "उसने मुझे गुस्सा 
दिलाया" या "परिस्थितियों ने मुझे 
दखुी किया।" लेकिन सच्चाई यह 
है कि बाहर की घटनाएँ केवल 
हमारे भीतर पहले से दबी हुई 
असुरक्षा या अशांति को छूती 
हैं।जब तक आप अपने डर, अपनी 
कमज़ोरियों और अपने दोहराए 
जाने वाले व्यवहारिक पैटर्न्स को 
नहीं पहचानते, तब तक बदलाव 
संभव नहीं है।आत्मज्ञान आपको 
एक लाचार "पीड़ित" (Victim) की 
मानसिकता से निकालकर अपने 
जीवन का "निर्माता" (Creator) 
बना देता है।

3. निर्णय लेने की कला (The 
Art of Decision-Making)
हमारा वर्तमान और भविष्य हमारी 
किस्मत से नहीं, बल्कि हमारे 
लिए गए फैसलों से तय होता है। 
अक्सर हम तीन कारणों से गलत 
फैसले लेते हैं: अति-भावना, डर 
और तात्कालिक इच्छाएं।जब 
भी कोई बड़ा फैसला लेना हो, तो 
यह तीन-चरणीय नियम अपनाएँ: 
रुकें , सोचें, फिर चुनें।हमेशा खुद 
से पूछें—"क्या यह फैसला मेरा 
डर ले रहा है या मेरी समझ? और 
आज का यह चुनाव मुझे पाँच साल 
बाद कहाँ खड़ा करेगा?"परिपक्वता 
का मतलब यह भी समझना है कि 
जब आप किसी एक चीज़ को 'हाँ' 
कहते हैं, तो उसी समय आप किसी 
अन्य चीज़ को 'ना' कह रहे होते हैं।
4. धैर्य और आत्म-संयम (Pa-
tience and Emotional Con-
trol)आज की भागदौड़ भरी दनुिया 
में हर चीज़ तुरंत चाहिए, लेकिन 
व्यक्तित्व, रिश्ते और मानसिक 
शांति कभी रातों-रात विकसित नहीं 
होते। धैर्य का अर्थ हाथ पर हाथ 
रखकर बैठना या कमज़ोरी नहीं है; 
बल्कि सही दिशा में काम करते हुए 
विपरीत परिस्थितियों में भी भीतर 
से न टूटना है।जब कोई आपको 

उकसाए और आप शांत रहें, तो यह 
आपकी आंतरिक शक्ति और आत्म-
नियंत्रण का परिचायक है। केवल 
दस सेकंड का ठहराव आपको कई 
बड़े पछतावों से बचा सकता है।
5. संबंधों में बुद्धिमत्ता (Wis-
dom in Relationships)
सच्ची बुद्धिमत्ता एकांत में नहीं, 
बल्कि रिश्तों के बीच परखी जाती 
है।रिश्तों में सबसे बड़ी गलती होती 
है 'सही साबित होने की ज़िद'। 
बहस जीतकर अक्सर लोग रिश्ते 
हार जाते हैं।सहानुभूतिपूर्वक सुनना 
(Empathetic Listening): 
सामने वाले के केवल शब्दों को 
नहीं, बल्कि उसक पीछे के अनकहे 
दर्द और भावना को समझें। दसूरों 
को उनकी सीमाओ ंके साथ 
स्वीकार करें और उन्हें माफ करना 
सीखें। क्षमा दसूरों पर एहसान नहीं, 
बल्कि अपने मानसिक सुकून के 
लिए की जाती है।
6. असफलता से सीखना 
(Reframing Failure)अगर 
आप गिरने से डरते हैं, तो आप 
कभी अपने सामर्थ्य (Poten-
tial) को पहचान नहीं पाएंगे। हर 
असफलता अपने साथ दो चीज़ें 
लाती है: दर्द (जो हमारे अहंकार 
को तोड़ता है) और दिशा (जो 

बताती है कि कौन-सा रास्ता सही 
नहीं था)।असफलता को शत्रु 
मानने के बजाय शिक्षक समझें। 
जो व्यक्ति सुरक्षित खेलता है, वह 
सामान्य बनकर रह जाता है। गिरना 
स्वाभाविक है, लेकिन गिरकर न 
उठना ही असली हार है।
7. आंतरिक शांति (Inner Peace)
मानसिक शांति कोई बाहरी वस्तु 
या भविष्य का लक्ष्य नहीं है जिसे 
सब कुछ ठीक होने के बाद हासिल 
किया जाएगा। यह आपके भीतर 
मौजूद एक स्थिति है।मन समुद्र की 
सतह जैसा है—ऊपर विचार और 
भावना रूपी लहरें उठती-गिरती 
रहेंगी, लेकिन समुद्र की गहराई 
में हमेशा सन्नाटा और स्थिरता 
होती है।याद रखिए: आप अपने 
विचार नहीं हैं, आप उन विचारों 
को देखने वाले दृष्टा हैं। दैनिक 
जीवन में कृतज्ञता (Gratitude) 
का अभ्यास करें, इससे जीवन में 
जो नहीं है उसका शोर धीमा हो 
जाता है।

साभार: 
डाॅ. अनिल तांबी 

की फेसबुक 
वाॅल से

ये हैं वीर नारी प्रियंका सक्सेना... 
ये विलाप करती दिख रही महिला 
कोई साधारण महिला नही हैं ना 
ही उनकी कहानी साधारण है... 
कहानी शुरू होती है 2003 से 
जब पहली बार प्रियंका सक्सेना ने 
दिसंबर 2003 में भारतीय वायुसेना 
शार्ट सर्विस Commission 
आफिसर के रूप में ज्वाइन किया 
था... उन्होंने करीब 10 साल IAF 
में लाजिस्टिक्स 
ब्रांच संभाला 
था.. वो स्क्रावड्रन 
लीडर बनी और 
2013 में उनका 
10 साल का 
SSC कार्यकाल 
जब पूरा हुआ तो 
उस समय उन्होंने 
आगे एक्सटेंशन नही लिया जबकि 
उनके सामने पर्मानेंट कमीशनंड 
होने का भी अवसर था...

कैरियर के इस पड़ाव पर 
उन्होने वो  पारिवारिक जिम्मेदारियां 
पुरी करने की सोची जो उनसे 
छुट रही थी... उनके पति, जो 
खुद एयरफोर्स में मिग के पायलट 
थे, ने उनका इस फैसले में साथ 
दिया क्योंकि प्रियंका अपनी बेटी 
की देखभाल करना चाहती थीं...
इसलिए दिसंबर 2013 में प्रियंका  
आउट आफ सर्विस हो गई..पर वो 
कहते हैं ना कि जब आप जिदगी 
को समझते हो कि वो आपके 
मनमुताबिक चल रही है वो जिदगी 
ऐसा भयानक मोड़ लेती है की 
दुनिया उजड़ जाती है..दिसंबर 
2021में उनके विंग कमांडर पति 
हर्षित सक्सेना की जैसलमेर मिग 
21  क्रैश में मृत्यु हो गई.. उस 
समय उनकी दो छोटी बेटियां थीं.. 

पर फौजी स्पीरिट ने प्रियंका 

को ज्यादा शोक करने का मौका 
नही दिया.. उन्होने सोचा कि 
उन्होंने पहले ही 10 साल वायुसेना 
में सेवा की है, इसलिए वह दोबारा 
IAF में शामिल होकर अपने पति 
की मृत्यु के बाद अपने परिवार 
को संभाल सकती हैं...उन्होंने 
2022 में IAF और संबंधित 
अधिकारियों के सामने दोबारा 

सेवा में लिए जाने की मांग रखी, 
लेकिन मौजूदा नियमों के कारण 
उनकी मांग स्वीकार नहीं हुई...
एक तो प्रियंका की उम्र वापस 
कमीशन होने के लिए ज्यादा थी 
,लेकिन असली पेच उस नियमों 
का था,जिसमें वीर नारियों के लिए 
ये प्रावधान है कि अगर डिफेंस 
पर्सनल की मृत्यु सेवा के दौरान 
हो जाए तो वीर नारी एसएससी 
के थ्रू  डिफेंस में आ सकती हैं...
ऐसे केस में उम्र में भी संसोधन 
किए गए हैं...स्वाति महादिक जो 
कर्नल महादिक की पत्नी थी उनके 
वीरगति के प्राप्ति के बाद 40 
की उम्र के बाद डिफेंस में आई 
थी.. लेकिन पहले से डिफेंस में 
पहले सेवा कर चुकी और बाद 
में विधवा हुई महिला अधिकारी 
की स्थिति के लिए अभी तक कोई 
प्रावधान नहीं था..इसलिए मामला 
प्रियंका का मामला Armed फोर्स 
ट्रिव्यूनल पहुंचा...

हार्दिक बधाई और शुभकामनाएं

पैकेज में उसके बूढ़े माँ-बाप के लिए साल में कितने दिन हैं?
क ल शाम को मैं पुष्पांजलि 

मेडिकल स्टोर पर खड़ा 
था। मेरी दवाइयाँ निकल 

रही थीं और बगल में खड़े दो लोग आपस 
में बात कर रहे थे। एक सज्जन बहुत उत्साह 
से मेडिकल स्टोर वाले नीरज को बता रहे 
थे—“बेटे का एडमिशन बैंगलोर के बहुत बड़े 
कॉलेज में हुआ है।”नीरज ने पूछा, “अच्छा! 
वहाँ प्लेसमेंट कैसा है?”चेहरे पर गर्व और 
आवाज में खुशी अचानक और बढ़ गई।“अरे 
बहुत बढ़िया... 50-60 लाख तो आराम से। 
अच्छे बच्चे को 70 लाख तक का पैकेज मिल 
जाता है। वहाँ से निकलने के बाद जिंदगी बन 
जाती है।”

मैं चुपचाप सुनता रहा। उनकी खुशी 
बिल्कुल जायज थी। किस माता-पिता को 
खुशी नहीं होगी कि उनका बेटा इतने बड़े 
कॉलेज में पढ़ेगा, अच्छी नौकरी पाएगा और 
जिंदगी में बहुत आगे जाएगा? लेकिन उसी 
क्षण मेरे मन में एक अजीब-सा दर्द उठा। मैं 
सोचने लगा—जिस पैकेज की चर्चा आज ये 
पिता इतने गर्व से कर रहे हैं, क्या इन्हें पता 
है कि कभी-कभी वही पैकेज उनके बेटे को 
उनसे कितनी दूर ले जाता है?

कॉलेज बैंगलोर ले जाएगा,नौकरी शायद 
मुंबई ले जाए,कंपनी अमेरिका भेज देगी, फिर 
वहीं रहने लगेगा, शुरुवात में साल में एक बार 
होली दिवाली आयेगा जायेगा, फिर शादी होगी, 
फिर बच्चे होंगे,फिर आना जाना तीन चार 
सालो में एक बार शायद होगा, फिर उसकी 
अपनी दुनिया होगी।और एक दिन...वही बेटा 
जिसके एडमिशन की खबर सुनाकर आज 
पिता हर किसी को मिठाई बाँट रहे हैं, शायद 
साल पांच साल में एक बार घर आएगा।और 
माता-पिता? वे वहीं रह जाएँगे,अपने उसी घर 
में,जिसे उन्होंने बेटे-बेटी के लिए बनाया था।

मुझे यह बात इसलिए ज्यादा चुभती है 
क्योंकि मैंने इसे अपनी आँखों के सामने होते 
देखा है।

मरे ेदरू के फूफा जी अलीगढ़ यनूिवर्सिटी 

में प्रोफेसर थ,ेबहतु बड़ा घर ह ैउनका, करीब 
200 वर्ग गज में बना हआु। सम्मान था,अच्छी 
नौकरी थी। यनूिवर्सिटी के बच्चों और स्टाफ में 
उनकी बहतु लोकप्रियता थी। जीवन में किसी 
चीज की कोई बड़ी कमी नहीं थी। दो बच्चे 
थ,े एक बटेा मदुृल और एक बटेी अलका । 
दोनों को उन्होंने बहतु अच्छी शिक्षा दी। अलका 
उच्च शिक्षा के लिए अमरेिका गई। वहीं उसकी 
किसी स ेदोस्ती हईु और दोनों न े विवाह का 
फैसला किया। शादी जरुर अलीगढ़ स े हईु। 
लकेिन शादी के बाद दोनों वापस अमरेिका 
चल ेगए। मदृलु ने बीटेक किया, उसकी भी 
नौकरी लगी। उसन ेभी अपनी पसदं स ेशादी 
की।दिल्ली में रिसपे्शन हआु। और फिर वह भी 
अमरेिका में बस गया। दोनों बच्चे सफल थ।े 
बहतु सफल। माता-पिता के सपन ेपरू ेहो गए 
थ।ेलकेिन शायद एक सपना कहीं पीछे छूट 
गया था—बच्चों के साथ रहने का सपना। जब 
तक फूफा जी नौकरी में थ,े बआु के पास समय 
काटने के रास्ते थ।ेकभी किसी रिश्तेदार के यहाँ 
चली गईं। कभी किसी से मिलन।े कभी किसी 
काम में लग गईं। फूफा जी यनूिवर्सिटी चले 
जात ेथ।े शाम को लौटत ेतो घर में कोई था।

फिर 2018 में फूफा जी रिटायर हो 
गए। दोनों पहली बार सचमुच एक साथ 
बहुत सारा समय बिताने लगे। उन्होंने सोचा 
था—अब जिंदगी अपनी है।अब खूब घूमेंगे। 
सभी ज्योतिर्लिंग देखेंगे,चार धाम जाएँगे,कभी 
हरिद्वार, कभी ऋषिकेश, कभी दक्षिण भारत। 
बच्चों के पास अमेरिका भी चले जाएँगे। बुढ़ापे 
का समय आराम से कटेगा। लेकिन जिंदगी 
ने कुछ और ही लिखा था। बच्चे अमेरिका 
में थे। अपनी नौकरी थी। अपनी जिम्मेदारियाँ 
थीं। अपना घर था। अपनी दुनिया थी। अब 
अमेरिका में रहने के बाद भारत कौन लौटना 
चाहता है।

शुरुआत में वे आते-जाते रहे। फोन करते 
रहे। फिर धीरे-धीरे फोन कम हुए आना-जाना 
कम हुआ। यह किसी की गलती नहीं थी। बच्चों 
की भी अपनी जिंदगी थी। और माता-पिता की 

अपनी उम्र। फिर बुआ की तबीयत खराब रहने 
लगी।घर का काम मुश्किल होने लगा। फूफा 
जी खुद भी उम्र के उस पड़ाव पर पहुँच चुके 
थे जहाँ बाजार से सामान लाना, खाना बनाना, 
सफाई करना, डॉक्टर के चक्कर लगाना—
सब धीरे-धीरे भारी होने लगता है।उन्होंने मेड 
रख ली। खाना बनाने वाली भी रख ली। सोचा 
था अब आसानी होगी।

लेकिन तभी कोरोना आ गया। और फिर 
जो हुआ, वह किसी बुरे सपने से कम नहीं था। 
बुआ को कोरोना हुआ। शुरुआत में पता नहीं 
चला। जब पता चला तब तक बीमारी बहुत 
बढ़ चुकी थी। वह समय ऐसा था कि अच्छे-
अच्छे लोग अपने घरवालों के लिए कुछ नहीं 
कर पा रहे थे। अस्पतालों के बाहर भीड़ थी। 
लोग डर रहे थे। हर तरफ मौत का सन्नाटा था। 
फूफा जी उम्रदराज थे। वे अकेले क्या-क्या 
कर पाते? और शायद जिस महिला से घर में 
मदद मिल रही थी, उसी के माध्यम से संक्रमण 
घर तक आया था। वह महिला भी नहीं बची। 
उसकी बस्ती में भी कई लोग चले गए थे। 
बुआ को अस्पताल ले जाने वाला तक कोई 
नहीं था। बेटा अमेरिका में था। फोन पर हाल 
पूछ रहा था। मदद करना चाहता होगा। लेकिन 
हजारों किलोमीटर की दूरी कभी-कभी इंसान 
की इच्छा से बड़ी हो जाती है।

और फिर...बुआ चली गईं। उस दिन 
शायद उस बड़े से घर की सबसे बड़ी चीज भी 

चली गई—उसमें रहने वाली आवाज। 200 
वर्ग गज का घर। कई कमरे। बड़ा आँगन। 
सामान से भरी अलमारियाँ। दीवारों पर तस्वीरें। 
सब कुछ था। बस बुआ नहीं थीं। और फूफा 
जी अकेले रह गए। पहले कुछ महीने हमारे 
साथ रहे। फिर कभी-कभी अपने घर चले 
जाते। खाना हम लोग करवा देते थे। जरूरत 
का सामान पहुँच जाता था।

लेकिन एक चीज कोई नहीं पहुँचा पाया—
साथ। कभी जिस कमरे में जाते, वहाँ बुआ 
होती थीं। कभी बेटा किसी कमरे में बैठा होता 
था। कभी बेटी दूसरे कमरे में। कभी बाहर 
वाले कमरे में फूफा जी। घर में आवाजें होती 
थीं।हँसी होती थी। कभी बहस होती थी। कभी 
बच्चों की बातें। कभी रसोई से बर्तनों की 
आवाज। अब वही घर था। लेकिन जिस कमरे 
में जाते...वहाँ कोई नहीं था।वे एक कमरे से 
दूसरे कमरे में जाते। फिर वापस आते। कभी 
बरामदे में बैठते।फिर उठते। फिर दूसरे कमरे 
में चले जाते। ऐसा लगता था जैसे वे घर में 
रह नहीं रहे...घर में किसी को खोज रहे हों। 
बाद में उन्होंने फिर यूनिवर्सिटी के बच्चों को 
पढ़ाना शुरू कर दिया। रिटायर हो चुके थे।फिर 
भी पढ़ाने लगे।

क्यों? शायद इसलिए नहीं कि उन्हें पैसे 
चाहिए थे। शायद इसलिए कि कुछ घंटे घर 
से बाहर निकल जाएँ। फिर यूनिवर्सिटी के 
बाहर जाने वाले छात्रों के टूर में भी जाने लगे। 

जहाँ छात्र जाते, वे साथ चले जाते। कभी-
कभी मुझे लगता है—वह घूमने नहीं जाते 
थे। वह घर से भागने जाते थे।उस घर से...
जिसे उन्होंने जिंदगी भर की कमाई से बनाया 
था। जिसकी EMI भरी थी। जिसमें उन्होंने 
सोचा था कि एक दिन बेटा बहू के साथ 
रहेगा। बेटी आएगी।नाती-पोते दौड़ेंगे। शाम को 
चाय बनेगी। घर में फिर से बच्चों की आवाज 
होगी।लेकिन जिंदगी ने उस घर को कुछ और 
ही बना दिया।एक बहुत बड़ा घर... और उसमें 
एक बहुत छोटा-सा अकेला इंसान।यह कहानी 
किसी बेटे को दोष देने की नहीं है।न बेटी 
को।न विदेश जाने को।न अच्छी नौकरी को।न 
बड़े पैकेज को। सवाल कहीं और है।हमने 
बच्चों को पढ़ाया। उन्हें उड़ना सिखाया। उन्हें 
कहा—“जहाँ तुम्हारा भविष्य अच्छा हो, वहीं 
जाना।” और उन्होंने वही किया।तो फिर हमें 
उनसे शिकायत भी कैसी?लेकिन क्या हमने 
कभी अपने भविष्य के बारे में सोचा? बच्चे 
जब बाहर चले जाते हैं तो माता-पिता अक्सर 
कहते हैं— “कोई बात नहीं... बच्चे खुश हैं, 
यही बहुत है।” सही बात है।लेकिन रात को 
जब घर में सिर्फ घड़ी की टिक-टिक सुनाई 
देती है, तब क्या?

सुबह उठकर दो कप चाय बनाने की 
आदत हो और दूसरा कप पीने वाला कोई न 
हो, तब क्या?

डॉक्टर कहे कि किसी को साथ लेकर 
आइए और फोनबुक में दर्ज सैकड़ों नंबरों में 
से कोई ऐसा न मिले जो उसी शहर में रहता 
हो, तब क्या?

बाजार से सब्जी का थैला उठाते समय 
हाथ काँपने लगें और साथ चलने वाला कोई 
न हो, तब क्या?

बाथरूम में गिर जाएँ और उठाने वाला 
कोई न हो, तब क्या?रात को अचानक तबीयत 
बिगड़ जाए और बेटा हजारों किलोमीटर दूर 
वीडियो कॉल पर सिर्फ यही पूछ पाए—“पापा, 
अब कैसी तबीयत है?”

तब क्या? और सबसे बड़ा सवाल...जब 

बेटे की जिंदगी में शनिवार-रविवार भी उसकी 
अपनी जिंदगी के लिए हों...तब बूढ़े माता-
पिता अपने रविवार का क्या करें?क्या वे सुबह 
पार्क में जाकर कुछ घंटे बैठें?फिर घर लौटकर 
अपने कमरे में चुपचाप पड़े रहें?फिर शाम को 
उसी पार्क में जाकर कुछ परिचित चेहरों को 
देखें?

और धीरे-धीरे अपने जीवन को सिर्फ इस 
इंतजार में बदल दें कि—“आज शायद बेटे का 
फोन आ जाए।”

या फिर उन्हें उसी पुराने घर में वापस 
लौट जाना चाहिए, जहाँ उन्होंने पूरी जिंदगी 
बिताई?अपना काम खुद करना चाहिए?बाजार 
खुद जाना चाहिए?खाना खुद बनाना 
चाहिए?दवाइयाँ खुद खरीदनी चाहिए?और 
रात को बच्चों से वीडियो कॉल करके बस 
इतना कह देना चाहिए—“हाँ बेटा, हम दोनों 
ठीक हैं।”

शायद यही जीवन है।शायद यही आज 
की सच्चाई है।लेकिन जब अगली बार किसी 
मेडिकल स्टोर पर कोई पिता गर्व से कहे—
“मेरे बेटे का पैकेज 70 लाख का है...”तो 
शायद उसके बाद एक सवाल मन में जरूर 
उठना चाहिए—“बहुत अच्छा... बेटे का 
पैकेज 70 लाख का है।लेकिन इस पैकेज में 
उसके बूढ़े माँ-बाप के लिए साल में कितने 
दिन हैं?”और अगर उस सवाल का जवाब 
हमारे पास नहीं है...तो एक और सवाल है।हम 
बच्चों को करोड़ों की नौकरी के लिए तैयार कर 
रहे हैं...लेकिन क्या हमने उन्हें यह सिखाया 
है कि उन करोड़ों की कमाई के बीच अपने 
बूढ़े माँ-बाप के लिए दो घंटे कैसे बचाए जाते 
हैं?और उससे भी बड़ा सवाल—

जिस दिन हमारे बच्चे सचमुच बहुत सफल 
हो जाएँगे, बहुत दूर चले जाएँगे और अपने पैरों 
पर खड़े हो जाएँगे... उस दिन हमारे पास गर्व 
करने के लिए तो बहुत कुछ होगा—लेकिन 
क्या हमारे पास उनके साथ बैठने के लिए कोई 
होगा?

n डाँ ब्रज  श्रीवास्तव

गांधी जयंती: सत्य... अहिसंा और मानवीय  
मूल्यों की शाश्वत प्रासंगिकता 

भा रत के स्वतंत्रता आंदोलन के 
इतिहास में महात्मा गांधी जी का 

व्यक्तित्व केवल एक राजनीतिक नेता के 
रूप में नहीं, बल्कि एक ऐसे विचारक और 
जननायक के रूप में स्थापित है, जिन्होंने 
सत्य, अहिंसा, आत्मबल और नैतिकता 
को सामाजिक एवं राजनीतिक परिवर्तन का 
माध्यम बनाया। गांधी जयंती हमें उनके 
जीवन, संघर्ष और विचारों को स्मरण करने 
का अवसर देती है। यह दिन केवल एक महान 
व्यक्तित्व की जयंती मनाने का अवसर नहीं, 
बल्कि उन मूल्यों पर पुनर्विचार करने का 
अवसर भी है, जिनकी आवश्यकता आज के 
समाज में उतनी ही है जितनी स्वतंत्रता संघर्ष 
के दौर में थी।

महात्मा गांधी जी का जन्म 2 अक्टूबर 
1869 को गुजरात के पोरबंदर में हुआ था। 
उनका जीवन सामान्य पारिवारिक परिवेश 
से आरंभ होकर विश्व इतिहास के एक 
असाधारण अध्याय तक पहुँचा। इंग्लैंड में 
कानून की शिक्षा प्राप्त करने के बाद वे दक्षिण 
अफ्रीका गए, जहाँ भारतीयों के साथ होने वाले 
भेदभाव ने उनके जीवन की दिशा बदल दी। 
वहीं उन्होंने सत्याग्रह और अहिंसक प्रतिरोध 
के प्रयोग किए। भारत लौटने के बाद उन्होंने 
स्वतंत्रता आंदोलन को व्यापक जनभागीदारी 
से जोड़ने में महत्वपूर्ण भूमिका निभाई।

गांधीजी की सबसे बड़ी विशेषता यह 
थी कि उन्होंने स्वतंत्रता को केवल विदेशी 
शासन से मुक्ति के रूप में नहीं देखा। उनके 
लिए स्वराज का अर्थ व्यक्ति, समाज और 
राष्ट्र—तीनों के नैतिक उत्थान से था। वे 
चाहते थे कि भारत ऐसा समाज बने जिसमें 
कमजोर व्यक्ति भी सम्मान के साथ जीवन 
जी सके, सामाजिक भेदभाव कम हो और 
आर्थिक विकास का लाभ समाज के अंतिम 
व्यक्ति तक पहुँचे।उनके राजनीतिक दर्शन 
का केंद्र सत्य और अहिंसा था। गांधीजी का 
विश्वास था कि अन्याय का विरोध आवश्यक 
है, लेकिन उसके लिए हिंसा को अनिवार्य 
माध्यम मानना उचित नहीं। सत्याग्रह का 
अर्थ उनके लिए केवल विरोध करना नहीं, 
बल्कि सत्य के प्रति दृढ़ रहना और अन्याय 

के विरुद्ध नैतिक शक्ति का प्रयोग करना था। 
असहयोग आंदोलन, नमक सत्याग्रह और 
भारत छोड़ो आंदोलन जैसे राष्ट्रीय आंदोलनों 
में उनकी भूमिका ने स्वतंत्रता संघर्ष को 
व्यापक जनआंदोलन का रूप देने में योगदान 
किया।

गांधीजी के विचारों का एक महत्वपूर्ण 
पक्ष सामाजिक समरसता था। वे छुआछूत 
और सामाजिक भेदभाव के विरोधी थे तथा 
समाज के वंचित वर्गों के सम्मान और 
अधिकारों के लिए लगातार आवाज उठाते 
रहे। उनका मानना था कि राजनीतिक 
स्वतंत्रता तभी सार्थक होगी जब समाज के 
भीतर मौजूद असमानताओं और भेदभाव को 
भी चुनौती दी जाएगी। आज जब सामाजिक 
समरसता, समान अवसर और गरिमा जैसे 
प्रश्न सार्वजनिक विमर्श का हिस्सा हैं, 
तब गांधीजी के इस पक्ष को नए संदर्भों में 
समझना आवश्यक है।गांधीजी का आर्थिक 
चिंतन भी उल्लेखनीय था। वे अत्यधिक 
उपभोग के बजाय संयम, श्रम की प्रतिष्ठा 
और स्थानीय अर्थव्यवस्था को महत्व देते थे। 
चरखा और खादी उनके लिए केवल वस्त्र या 
रोजगार के साधन नहीं थे; वे आत्मनिर्भरता 
और श्रम-सम्मान के प्रतीक थे। आज 
आत्मनिर्भरता, स्थानीय उत्पादन, टिकाऊ 
विकास और पर्यावरण संरक्षण जैसे विषयों 
पर चर्चा हो रही है। ऐसे समय में गांधीजी के 

सीमित उपभोग और संसाधनों के विवेकपूर्ण 
इस्तेमाल संबंधी विचारों को समकालीन 
संदर्भ में पढ़ा जा सकता है।

गाधंीजी का ग्राम स्वराज का विचार 
भी उनकी व्यापक दषृ्टि का हिस्सा था। वे 
ऐसे भारत की कल्पना करत ेथ ेजिसमें गावँ 
आत्मनिर्भर, सहभागी और स्थानीय स्तर पर 
निर्णय लने ेमें सक्षम हों। आज पचंायती राज, 
विकेंद्रीकरण और स्थानीय शासन की चर्चा के 
बीच गांधीजी की यह अवधारणा ऐतिहासिक 
संदर्भ के साथ-साथ विचार-विमर्श का विषय 
बनी हुई ह।ैगाधंीजी की प्रासंगिकता राजनीति 
तक सीमित नहीं ह।ै आज का समाज 
डिजिटल संचार, तीव्र आर्थिक परिवर्तन 
और बढ़ती प्रतिस्पर्धा के दौर से गजुर रहा है। 
सूचना के प्रसार ने संवाद को आसान बनाया 
ह,ै लकेिन साथ ही गलत सूचना, घणृापरू्ण 
भाषा और सामाजिक ध्रुवीकरण जसैी 
चनुौतिया ँभी सामने आई हैं। ऐसे वातावरण 
में सत्य के प्रति प्रतिबद्धता, असहमति का 
सम्मान और संवाद की संस्कृति महत्वपरू्ण 
सामाजिक मलू्य बन जाते हैं।

पर्यावरण के संदर्भ में भी गांधीजी के 
विचारों पर चर्चा होती है। उनका जीवन 
सादगी, संयम और आवश्यकता के अनुरूप 
उपभोग पर आधारित था। आज जलवायु 
परिवर्तन, प्राकृतिक संसाधनों पर दबाव 
और बढ़ते उपभोक्तावाद के बीच यह प्रश्न 
महत्वपूर्ण है कि विकास और प्रकृति के बीच 
संतुलन कैसे बनाया जाए। गांधीजी का जीवन 
इस प्रश्न पर विचार करने के लिए एक नैतिक 
दृष्टिकोण प्रदान करता है, भले ही आज की 
पर्यावरणीय चुनौतियाँ उनके समय से कहीं 
अधिक जटिल हों।गांधीजी के विचारों का 
प्रभाव भारत की सीमाओं से बाहर भी दिखाई 
देता है। विश्व के विभिन्न हिस्सों में नागरिक 
अधिकारों और सामाजिक न्याय के आंदोलनों 
से जुड़े नेताओं ने अहिंसक प्रतिरोध की 
गांधीवादी परंपरा से प्रेरणा ली। इससे स्पष्ट 
होता है कि सत्याग्रह और अहिंसा का विमर्श 
भारतीय स्वतंत्रता आंदोलन से आगे बढ़कर 
वैश्विक राजनीतिक और सामाजिक चिंतन 
का हिस्सा बना।

हालाँकि गांधीजी के विचारों को आज के 
संदर्भ में समझते समय उन्हें केवल प्रतीकों 
तक सीमित करना पर्याप्त नहीं है। गांधी जयंती 
पर उनकी प्रतिमा पर माल्यार्पण और स्वच्छता 
अभियान महत्वपूर्ण प्रतीकात्मक गतिविधियाँ 
हो सकती हैं, लेकिन गांधीजी की विरासत 
का वास्तविक अर्थ उनके मूल्यों को व्यवहार 
में उतारने के प्रयासों में है। सत्य के प्रति 
ईमानदारी, सार्वजनिक जीवन में नैतिकता, 
विरोधी विचारों के प्रति सम्मान, कमजोर 
व्यक्ति के प्रति संवेदनशीलता और हिंसा के 
बजाय संवाद को प्राथमिकता देना—ये ऐसे 
मूल्य हैं जिन्हें किसी भी लोकतांत्रिक समाज 
में लगातार मजबूत करने की आवश्यकता 
रहती है।गांधी जयंती हमें यह प्रश्न पूछने का 
अवसर देती है कि स्वतंत्रता के बाद हमने 
गांधीजी की विरासत से क्या ग्रहण किया और 
किन मूल्यों को अपने सार्वजनिक तथा निजी 
जीवन में पर्याप्त स्थान नहीं दे पाए। राष्ट्र 
निर्माण केवल सरकारों या संस्थाओं का कार्य 
नहीं है; नागरिकों के आचरण और सामाजिक 
जिम्मेदारी की भी उसमें महत्वपूर्ण भूमिका 
होती है।

महात्मा गांधी का जीवन हमें यह संदेश 
देता है कि बड़े परिवर्तन केवल शक्ति के 
प्रदर्शन से नहीं, बल्कि विचार, नैतिक 
साहस और जनभागीदारी से भी संभव 
हैं। उनकी विरासत को श्रद्धांजलि देने का 
सबसे सार्थक तरीका यही है कि हम सत्य, 
अहिंसा, सहिष्णुता, सामाजिक न्याय और 
मानवीय गरिमा जैसे मूल्यों पर गंभीरता से 
विचार करें और उन्हें अपने जीवन में स्थान 
देने का प्रयास करें।इस दृष्टि से गांधी जयंती 
केवल अतीत को याद करने का दिन नहीं 
है। यह वर्तमान को परखने और भविष्य के 
लिए बेहतर सामाजिक दिशा तलाशने का 
अवसर भी है। गांधीजी इतिहास के एक 
महत्वपूर्ण अध्याय हैं, लेकिन उनके विचारों 
से उठने वाले प्रश्न आज भी हमारे सामने हैं। 
शायद यही किसी विचार और व्यक्तित्व की 
सबसे बड़ी जीवंतता है—समय बदलता रहे, 
लेकिन उसके मूल प्रश्न हमें लगातार सोचने 
के लिए प्रेरित करते रहें।

श्राद्ध : परम्परा से विज्ञान तक—स्मृति, 
मनोविज्ञान और सामाजिक स्वास्थ्य....   

भा रतीय संस्कृति में 
श्राद्ध पक्ष केवल 

दिवंगत पूर्वजों को स्मरण 
करने की परम्परा नहीं, बल्कि 
कृतज्ञता, पारिवारिक जुड़ाव 
और सामाजिक उत्तरदायित्व 
का अवसर है। ‘श्राद्ध’ शब्द ही 
श्रद्धा से बना है। इसका मूल 
भाव है—उन पूर्वजों के प्रति 
सम्मान और आभार, जिनके 
जीवन, संस्कार और अनुभवों 
से हमारी पीढ़ी निर्मित हुई है।

परम्परा में श्राद्ध के दौरान 
तर्पण, पिंडदान, सात्त्विक 
भोजन, दान और जरूरतमंदों 
को भोजन कराने की प्रथा 
रही है। इन कर्मों को धार्मिक 
आस्था के संदर्भ में समझा 
जाता है। किंतु इनके सामाजिक 
और मनोवैज्ञानिक प्रभावों को 
आधुनिक दृष्टि से भी देखा जा 
सकता है।

वैज्ञानिक दृष्टि से इसका 
सबसे ठोस पक्ष मनोविज्ञान से 
जुड़ा है। किसी प्रिय व्यक्ति की 
मृत्यु के बाद उसकी स्मृतियों 
को स्वस्थ तरीके से स्वीकार 
करना शोक-प्रक्रिया का 
महत्वपूर्ण हिस्सा है। परिवार 
के लोग जब एक साथ बैठकर 
दिवंगत व्यक्ति को याद करते 
हैं, उनके जीवन की घटनाएँ 
सुनाते हैं और उनके गुणों की 
चर्चा करते हैं, तो व्यक्ति को 
अपने दुःख को व्यक्त करने 
तथा भावनात्मक सहारा पाने 
का अवसर मिलता है। सामूहिक 
स्मरण अकेलेपन की अनुभूति 
को कम कर सकता है और 
परिवार के सदस्यों के बीच 
भावनात्मक संबंध मजबूत कर 
सकता है।

इसका एक महत्वपूर्ण 
वैज्ञानिक संबंध स्मृति और 

पारिवारिक पहचान से भी 
है। मनुष्य की आत्म-पहचान 
केवल उसके व्यक्तिगत 
अनुभवों से नहीं बनती; परिवार 
और पूर्व पीढ़ियों की कहानियाँ 
भी उसमें योगदान करती हैं। 
बच्चों को अपने दादा-दादी, 
परदादा-परदादी और परिवार के 
संघर्षों की जानकारी मिलने से 
उनमें पारिवारिक निरंतरता और 
कृतज्ञता की भावना विकसित 
हो सकती है। इस दृष्टि से श्राद्ध 
एक प्रकार का intergener-
ational memory—पीढ़ियों 
के बीच स्मृति-संचरण—का 
अवसर बन सकता है।

श्राद्ध की सामूहिकता का 
सामाजिक स्वास्थ्य से भी 
संबंध है। साथ बैठकर भोजन 
करना, जरूरतमंदों की सहायता 
करना और रिश्तेदारों से मिलना 
सामाजिक संपर्क को बढ़ाता 
है। आधुनिक शोध सामाजिक 
जुड़ाव को मानसिक स्वास्थ्य 
और जीवन की गुणवत्ता से 
जोड़ता है। इसलिए यदि श्राद्ध 
के अवसर पर दिखावे और 
अत्यधिक खर्च के बजाय 
भोजन, शिक्षा-सहायता, 
वस्त्रदान अथवा किसी 
जरूरतमंद की वास्तविक मदद 
की जाए तो धार्मिक परम्परा 
सामाजिक कल्याण में बदल 
सकती है।

भोजन संबंधी परम्पराओं 
का वैज्ञानिक पक्ष भी सावधानी 
से समझना चाहिए। श्राद्ध के 
दिनों में सात्त्विक, अपेक्षाकृत 
हल्का और घर का बना भोजन 
करने की परम्परा रही है। यदि 
इसमें संतुलित आहार, स्वच्छता 
और नियंत्रित मात्रा को महत्व 
दिया जाए तो यह सामान्य 
स्वास्थ्य के लिए उपयोगी है। 

लेकिन किसी विशेष श्राद्ध-
भोजन को अपने-आप में 
रोगनिवारक या वैज्ञानिक रूप 
से अनिवार्य बताना उचित नहीं 
होगा।इसी प्रकार तर्पण और 
पिंडदान को मृत व्यक्ति तक 
जल या भोजन के भौतिक रूप 
से पहुँचने की वैज्ञानिक प्रक्रिया 
मानने का प्रमाण आधुनिक 
विज्ञान में उपलब्ध नहीं है। 
इनका महत्व मुख्यतः आस्था, 
प्रतीकात्मकता, स्मृति और 
सांस्कृतिक निरंतरता में है।

    इसलिए श्राद्ध की 
वैज्ञानिक व्याख्या उसकी 
धार्मिक आस्था को नकारना 
नहीं, बल्कि उसके मानवीय 
और सामाजिक आयामों को 
समझना है। पूर्वजों को सच्ची 
श्रद्धांजलि केवल कर्मकांड से 
नहीं, उनके अच्छे संस्कारों 
को अपने जीवन में उतारने, 
परिवार को जोड़ने और समाज 
के कमजोर व्यक्ति के जीवन 
में सहयोग का हाथ बढ़ाने से 
भी मिलती है। श्राद्ध अतीत को 
केवल याद करने की परम्परा 
नहीं—अतीत से मिले मूल्यों 
को वर्तमान के व्यवहार में 
जीवित रखने का संस्कार है।

डॉ. जितेन्द्र प्रसाद माथुर, 
अग्रवाल फार्म जयपुर 

  शहीद स्मृति वंदन कार्यक्रम 7 अक्टूबर को महिला सशक्तीकरण की ओर एक मजबूत कदम  
कायस्थ टुडे
जयपुर। शिल्पायन संस्था की संस्थापक लक्ष्मी अशोक 
ने राजस्थान महिला आयोग एवं अतिरिक्त पुलिस 
अधीक्षक सीमा हिंगोनिया से एक बेहद आत्मीय मुलाक़ात 
पटका पहनाकर और मोतियों की माला पहना कर स्वागत 
किया ।

लक्ष्मी अशोक ने मुलाकात के दौरान महिलाओं की 
पीड़ा, उनकी रोज़मर्रा की परेशानियों और उनके त्वरित 
व व्यावहारिक समस्या समाधान पर अत्यंत संवेदनशील 

चर्चा की । शिल्पायन संस्था की ओर से जयपुर में महिला 
सुरक्षा की पहल और महिलाओं को सुरक्षित माहौल और 
तुरंत सहायता प्रदान करने के लिए शिल्पायन संस्था द्वारा 
जयपुर शहर में सांगानेर पुलिस थाना परिसर में और 
महिला पुलिस थाना परिसर (वरुण पथ, मानसरोवर)  
में महिला सुरक्षा एवं सलाह केंद्र सफलतापूर्वक संचालित 
किए जा रहे हैं । सीमा हिंगोनिया ने  पीड़ितों को न्याय 
और संबल दिलाना को और अधिक सुलभ करने का 
आश्वासन दिया ।

कायस्थ टुडे
जयपुर। शहीद मेजर आलोक माथुर 
मेमोरियल समिति द्वारा शहीद मेजर 
आलोक माथुर की 23 वीं पुण्यतिथि 
के अवसर पर  अमर जवान ज्योति 
जनपद पर शाम 5:30 से 8:30 तक 
7 अक्टूबर को कार्यक्रम आयोजित 
किए जाएंगे । समिति के अध्यक्ष 

जयपाल सिंह मंडोता एवं सचिव 
मुकेश दत्त माथुर ने यह जानकारी देते 
हुए बताया कि इस अवसर पर शहीद 
परिवारजनों का  सम्मान, पुष्पांजलि  
के साथ  देश भक्ति गीत संध्या का 
आयोजन किया   जायेगा । समिति 
की इवेंट कोऑर्डिनेटर शिप्रा माथुर ने 
बताया कि 10वी व 12वी कक्षा में वर्ष 

2026 में समाज के 80 प्रतिशत अंक 
से अधिक  प्राप्त विद्यार्थियों के  साथ 
विभिन्न अकादमी परीक्षा में उत्कृष्ट 
प्रदर्शन करने वाले विद्यार्थियों को 
सम्मान भी किया जाएगा । इस दायरे 
में आने वाले विद्यार्थी शहीद मेजर 
आलोक माथुर मेमोरियल समिति से 
सम्पर्क करे ।

स्वत्वाधिकारी, प्रकाशक एवं मुद्रक योगिता माथुर द्वारा 90/132, आशीर्वाद, अग्रवाल फार्म, मानसरोवर, जयपुर से प्रकाशित एवं अम्बर आफसेट प्रा. लि., डीएल टावर, 3 संस्थानिक क्षेत्र, जवाहरलाल नेहरू मार्ग, जयपुर से मुद्रित 
संपादक: योगिता माथुर (पीआरबी एक्ट के तहत कायस्थ टुडे में प्रकाशित सामग्री के लिए उत्तदायित्व)

कायस्थ टुडे
इलाहाबाद। इलाहाबाद विश्वविद्यालय 
(इवि) की कुलपति प्रो. संगीता श्रीवास्तव 
को पांच वर्ष के दूसरे कार्यकाल के लिए 
पुनर्नियुक्त किया गया है। राष्ट्रपति एवं 
विश्वविद्यालय की विजिटर द्रौपदी मुर्मु ने 
उनकी पुनर्नियुक्ति को मंजूरी दी है।भारत 
सरकार के शिक्षा मंत्रालय के उच्च शिक्षा 
विभाग की ओर से 22 सितंबर को इस 
संबंध में आदेश जारी किया गया। उनका 

नया कार्यकाल 16 सितंबर से प्रभावी माना 
गया है। नियुक्ति पांच वर्ष अथवा 70 वर्ष 
की आयु पूरी होने तक, जो भी पहले हो, 
प्रभावी रहेगी।

प्रो. संगीता श्रीवास्तव इलाहाबाद 
विश्वविद्यालय की पहली महिला कुलपति 
हैं और अब वह विश्वविद्यालय की 
पहली ऐसी कुलपति भी बन गई हैं, जिन्हें 
लगातार दूसरे पांच वर्षीय कार्यकाल के 
लिए पुनर्नियुक्ति मिली है।विश्वविद्यालय 

के नेतृत्व को लेकर पिछले कुछ समय 
से बनी अनिश्चितता भी इस निर्णय के 
साथ समाप्त हो गई है। विश्वविद्यालय 

के 139वें स्थापना दिवस के अवसर पर 
उनकी पुनर्नियुक्ति की खबर को महत्वपूर्ण 
उपलब्धि के रूप में देखा जा रहा है।दूसरे 
कार्यकाल में प्रो. श्रीवास्तव के सामने 
विश्वविद्यालय में शैक्षणिक एवं शोध 
गतिविधियों के विस्तार, राष्ट्रीय स्तर पर 
संस्थान की प्रतिष्ठा और नई शिक्षा नीति के 
अनुरूप अकादमिक ढांचे को और मजबूत 
करने की चुनौती होगी।पुनर्नियुक्ति के 
साथ ही प्रो. संगीता श्रीवास्तव इलाहाबाद 

विश्वविद्यालय में सबसे लंबे समय तक 
कुलपति पद पर रहने वाली कुलपति भी बन 
गई हैं। अब उनके सामने पहले कार्यकाल 
में शुरू किए गए सुधारों और योजनाओं को 
आगे बढ़ाने के साथ विश्वविद्यालय को नई 
ऊंचाइयों तक ले जाने की जिम्मेदारी होगी।

कायस्थ टुडे की ओर से प्रो. संगीता 
श्रीवास्तव को एक बार फिर से इलाहाबाद 
यूनिवर्सिटी की कुलपति बनने पर बधाई 
और शुभकामनाएं ।

अनिल माथुर, वरिष्ठ पत्रकार

भा रत के राजनीतिक इतिहास में 
कुछ व्यक्तित्व ऐसे हैं, जिनकी 

पहचान उनके पद से अधिक उनके चरित्र 
और कर्म से होती है। पूर्व प्रधानमंत्री 
लाल बहादुर शास्त्री जी ऐसे ही जननेता 
थे। उनका जीवन सादगी, ईमानदारी, 
कर्तव्यनिष्ठा और राष्ट्र के प्रति समर्पण 
का उदाहरण है। वे ऐसे समय में देश 
के प्रधानमंत्री बने, जब भारत अनेक 
गंभीर चुनौतियों से जूझ रहा था। सीमित 
संसाधनों के बावजूद उन्होंने दृढ़ नेतृत्व, 
नैतिक साहस और जनविश्वास के बल 
पर देश को कठिन परिस्थितियों से आगे 
बढ़ाने का प्रयास किया।

लाल बहादुर शास्त्री जी का जन्म 
2 अक्टूबर 1904 को उत्तर प्रदेश के 
मुगलसराय में हुआ था। उनके पिता 
शारदा प्रसाद श्रीवास्तव एक शिक्षक 
और बाद में राजस्व विभाग में कार्यरत 
थे। बचपन में ही पिता का निधन हो जाने 
के कारण परिवार को आर्थिक कठिनाइयों 
का सामना करना पड़ा। शास्त्रीजी का 
प्रारंभिक जीवन अभावों में बीता, लेकिन 
इन परिस्थितियों ने उनके व्यक्तित्व 
में आत्मनिर्भरता, अनुशासन और 
संघर्षशीलता के गुण विकसित किए।

शिक्षा के प्रति उनका लगाव बचपन 
से ही था। वे राष्ट्रीय आंदोलन से प्रभावित 
हुए और महात्मा गांधी के विचारों ने 

उनके जीवन की दिशा निर्धारित करने 
में महत्वपूर्ण भूमिका निभाई। उन्होंने 
असहयोग आंदोलन में भाग लिया और 
स्वतंत्रता संग्राम के दौरान कई बार 
जेल गए। स्वतंत्रता आंदोलन में सक्रिय 
भागीदारी ने उन्हें केवल राजनीतिक 
कार्यकर्ता नहीं बनाया, बल्कि जनता की 
समस्याओं को निकट से समझने का 
अवसर भी दिया।

 स्वतंत्रता प्राप्ति के बाद शास्त्रीजी ने 
उत्तर प्रदेश की राजनीति और प्रशासन में 
महत्वपूर्ण जिम्मेदारियाँ निभाईं। बाद में 

वे केंद्र सरकार में मंत्री बने। रेल मंत्री के 
रूप में उनके कार्यकाल की एक घटना 
उनके सार्वजनिक जीवन की नैतिकता 
का उल्लेखनीय उदाहरण मानी जाती है। 
एक रेल दुर्घटना के बाद उन्होंने नैतिक 
जिम्मेदारी स्वीकार करते हुए मंत्री पद से 
इस्तीफा दे दिया। उस समय प्रधानमंत्री 
जवाहरलाल नेहरू ने उनके इस्तीफे 
को स्वीकार किया। यह प्रसंग भारतीय 
लोकतांत्रिक परंपरा में मंत्री की जवाबदेही 
के उदाहरण के रूप में अक्सर उद्धृत 
किया जाता है।

पं जवाहरलाल नेहरू के निधन के 
बाद 9 जून 1964 को लाल बहादुर 
शास्त्री जी ने भारत के दूसरे प्रधानमंत्री 
के रूप में पदभार संभाला। यह उनके 
लिए अत्यंत चुनौतीपूर्ण समय था। देश 
आर्थिक कठिनाइयों, खाद्यान्न संकट और 
सुरक्षा संबंधी चुनौतियों से जूझ रहा था। 
प्रधानमंत्री के रूप में उनका कार्यकाल 
भले ही अपेक्षाकृत छोटा रहा, लेकिन इस 
अवधि में उन्होंने भारतीय राजनीति और 
राष्ट्रीय जीवन पर गहरी छाप छोड़ी।

शास्त्रीजी के नतेतृ्व की सबस ेचर्चित 
विशषेताओं में उनकी सादगी और दढृ़ता 
शामिल थी। वे सत्ता को विशषेाधिकार के 
रूप में नहीं, बल्कि जिम्मेदारी के रूप में 
दखेत ेथ।े उनका सार्वजनिक जीवन यह 
सदंशे दतेा ह ैकि नतेतृ्व की प्रभावशीलता 
केवल बड़े ससंाधनों या लबें कार्यकाल 
पर निर्भर नहीं करती; स्पष्ट उद्देश्य, 
नतैिक विश्वसनीयता और कठिन निर्णय 
लने ेका साहस भी उतना ही महत्वपरू्ण ह।ै

1965 में भारत-पाकिस्तान युद्ध ने 
उनके नेतृत्व की गंभीर परीक्षा ली। युद्ध 
के दौरान उन्होंने देश को एकजुट रखने 
और सशस्त्र बलों का मनोबल बढ़ाने में 
महत्वपूर्ण भूमिका निभाई। इसी दौर में 
उनका प्रसिद्ध नारा “जय जवान, जय 
किसान” राष्ट्रीय चेतना का हिस्सा बना। 
इस नारे में उन्होंने देश की सुरक्षा और 
खाद्य सुरक्षा—दोनों को समान महत्व 

दिया। सैनिक सीमा की रक्षा करते हैं तो 
किसान देश के नागरिकों का पेट भरते हैं; 
शास्त्रीजी ने दोनों को राष्ट्र की शक्ति के 
आवश्यक आधार के रूप में रेखांकित 
किया।उनके प्रधानमंत्री कार्यकाल में 
कृषि उत्पादन बढ़ाने और खाद्यान्न संकट 
से निपटने पर विशेष ध्यान दिया गया। 
किसानों को प्रोत्साहन, कृषि उत्पादन 
में वृद्धि और खाद्य सुरक्षा को राष्ट्रीय 
प्राथमिकता बनाने की दिशा में अनेक 
प्रयास हुए। आगे चलकर भारत में हरित 
क्रांति के विस्तार के लिए जो परिस्थितियाँ 
बनीं, उनमें उस दौर की नीतिगत दिशा 
का भी योगदान रहा। इस संदर्भ में 
शास्त्रीजी के नेतृत्व को भारतीय कृषि 
नीति के इतिहास में महत्वपूर्ण पड़ाव के 
रूप में देखा जाता है।

शास्त्रीजी का राष्ट्रवाद आक्रामकता 
पर नहीं, बल्कि जिम्मेदारी और 
आत्मनिर्भरता पर आधारित था। वे चाहते 
थे कि भारत अपनी आवश्यकताओं के 
लिए दूसरों पर अत्यधिक निर्भर न रहे। 
खाद्यान्न संकट के दौरान उन्होंने स्वयं 
सादगी का उदाहरण प्रस्तुत किया और 
देशवासियों से संसाधनों की बचत 
तथा अनुशासन की अपील की। उनका 
आचरण उनके संदेश से अलग नहीं था—
यही उनकी सार्वजनिक विश्वसनीयता 
की एक बड़ी वजह थी।उनके व्यक्तित्व 
का एक महत्वपूर्ण पक्ष यह भी था कि 

वे अत्यंत विनम्र थे। प्रधानमंत्री बनने के 
बाद भी उनका जीवन अपेक्षाकृत सादा 
रहा। उनके बारे में अनेक प्रसंग उनकी 
व्यक्तिगत ईमानदारी और सरलता को 
रेखांकित करते हैं। सार्वजनिक जीवन में 
आज जब पारदर्शिता, जवाबदेही और 
नैतिक आचरण पर लगातार चर्चा होती 
है, तब शास्त्रीजी का जीवन इन मूल्यों 
के ऐतिहासिक उदाहरण के रूप में सामने 
आता है।

भारत-पाकिस्तान युद्ध के बाद 
सोवियत संघ की मध्यस्थता में भारत 
और पाकिस्तान के बीच जनवरी 1966 
में ताशकंद समझौता हुआ। 10 जनवरी 
1966 को समझौते पर हस्ताक्षर करने के 
कुछ ही समय बाद 11 जनवरी की रात 
ताशकंद में शास्त्रीजी का निधन हो गया। 
उनका असामयिक निधन पूरे देश के 
लिए गहरा आघात था। उन्हें मरणोपरांत 
भारत के सर्वोच्च नागरिक सम्मान ‘भारत 
रत्न’ से सम्मानित किया गया।लाल 
बहादुर शास्त्री का जीवन हमें यह 
समझने का अवसर देता है कि लोकतंत्र 
में सार्वजनिक पद व्यक्ति को बड़ा नहीं 
बनाता, बल्कि व्यक्ति का आचरण उस 
पद की गरिमा को बढ़ाता है। उन्होंने 
प्रधानमंत्री के रूप में बहुत कम समय 
बिताया, लेकिन उनके निर्णयों, सादगी 
और नैतिकता ने भारतीय सार्वजनिक 
जीवन में एक स्थायी छाप छोड़ी।

आज जब भारत खाद्य सुरक्षा, 
राष्ट्रीय सुरक्षा, ग्रामीण अर्थव्यवस्था, 
आत्मनिर्भरता और सुशासन जैसे विषयों 
पर आगे बढ़ रहा है, तब शास्त्रीजी का 
जीवन इतिहास के एक महत्वपूर्ण संदर्भ 
के रूप में सामने आता है। “जय जवान, 
जय किसान” केवल एक नारा नहीं 
था; यह उस सोच की अभिव्यक्ति थी 
जिसमें राष्ट्र की सुरक्षा और नागरिकों की 
आजीविका को एक-दूसरे से जुड़ा हुआ 
माना गया।शास्त्रीजी की विरासत का 
अर्थ केवल उनकी जयंती या पुण्यतिथि 
पर उन्हें याद करना नहीं है। उनकी 
वास्तविक विरासत ईमानदार सार्वजनिक 
जीवन, जिम्मेदारी स्वीकार करने की 
क्षमता, कठिन परिस्थितियों में संयम और 
राष्ट्रहित को प्राथमिकता देने की भावना 
में निहित है।

लाल बहादुर शास्त्री जी का जीवन 
छोटा था, लेकिन उसका प्रभाव व्यापक 
और दीर्घकालिक रहा। उन्होंने दिखाया 
कि सादगी कमजोरी नहीं, बल्कि नेतृत्व 
की शक्ति हो सकती है; विनम्रता पद की 
गरिमा को कम नहीं करती, बल्कि उसे 
बढ़ाती है; और राष्ट्रसेवा के लिए बड़े 
शब्दों से अधिक आवश्यक है—निष्ठा, 
अनुशासन और कर्म। यही कारण है कि 
भारतीय इतिहास में उनका नाम आज 
भी सम्मान और विश्वास के साथ लिया 
जाता है।

लाल बहादरु शास्त्री: सादगी, संकल्प और राष्ट्र सेवा की मिसाल

चित्रांश पारिवारिक बैठक में अहम निर्णय
पुणे (कायस्थ टुडे)। अखिल 
भारतीय कायस्थ महासभा, मध्य 
भारत द्वारा आईएसबीटी स्थित 
हेरिटेज क्राउन में मासिक चित्रांश 
पारिवारिक बैठक का आयोजन 
किया गया।

 कार्यक्रम में चित्रांश परिवारों 
ने उत्साहपूर्वक सहभागिता 
करते हुए गीत-संगीत, मनोरंजन 
एवं सामाजिक सरोकारों से 
जुड़े विषयों पर विचार साझा 
किए।बैठक में आगामी नेपाल 
यात्रा, देवी आराधना एवं गरबा 
कार्यक्रम की रूपरेखा पर चर्चा 
की गई। साथ ही प्राणायाम, 
मानसिक एकाग्रता एवं मन को 

नियंत्रित रखने जैसे विषयों पर 
भी सार्थक संवाद हुआ।

प्रदेश अध्यक्ष सुनील 
श्रीवास्तव ने कहा कि ऐसे 
आयोजन समाज के परिवारों 
को जोड़ने के साथ नई पीढ़ी को 
संस्कारों एवं सामाजिक दायित्वों 
से जोड़ने का महत्वपूर्ण माध्यम 
हैं।कार्यक्रम के संयोजक दिवाकर 
श्रीवास्तव, सहसंयोजक 
राजकुमार श्रीवास्तव एवं दिनेश 
श्रीवास्तव सहित समाज के 
अनेक सदस्य उपस्थित रहे। 
कार्यक्रम का समापन सामूहिक 
भोज एवं आत्मीय मिलन के 
साथ हुआ।

ग्लोबल कायस्थ 
कांफ्रेंस  की वर्कि ग 

कमेटी घोषित 
कायस्थ टुडे
नई दिल्ली।  के अध्यक्ष राजीव रंजन  
प्रसाद ने की ग्लोबल वर्किंग कमेटी की सूची जारी 
की है ।

सूची के अनुसार श्रीमती रागिनी रंजन 
(पटना,बिहार)मैनेजिंग ट्रस्टी,आलोक कुमार 
सिन्हा (न्यू जर्सी,यूएसए)-उपाध्यक्ष कुमार शिशिर 
सिन्हा (मुंबई महाराष्ट्र ) उपाध्यक्ष, आलोक 
अविरल (महाराष्ट्र) उपाध्यक्ष दीपक अभिषेक 
(पटना, बिहार) उपाध्यक्ष, श्रीमती निष्का रंजन 
(मुंबई महाराष्ट्र) सीएफ़ओ, गौतम कुमार (दुबई, 
यूएई) सचिव, शुभ्रांशु श्रीवास्तव (नोएडा, उत्तर 
प्रदेश) संगठन सचिव, मेजर जनरल अनुज 
माथुर (जयपुर, राजस्थान) वेटेरंस सेल-अध्यक्ष, 
अंजन श्रीवास्तव (मुंबई,महाराष्ट्र)-आर्ट एंड 
कल्चर सेल -अध्यक्ष, पवन सक्सेना (ग्वालियर, 
मध्यप्रदेश)महासचिव, अवनीश श्रीवास्तव 
(दिल्ली) लीगल एंड कॉर्पोरेट सेल -अध्यक्ष,नवीन 
कुमार (महाराष्ट्र) सीसीसीआई अध्यक्ष, 
मितेश कर्ण (यूएई)ग्लोबल कॉर्डिनेटर, सौरभ 
श्रीवास्तव (दिल्ली)-डिजिटल टेक्नोलॉजी) 
महासचिव,डॉ राजय नारायण (लंदन, यूके) 
अध्यक्ष यूरोप, आलोक कुमार सिन्हा (न्यू जर्सी 
यूएसए)अध्यक्ष यूएसए, श्रीमती देविका माथुर 
(फ़्लोरिडा)-अध्यक्ष फ़्लोरिडा, यूएसए), मितेश 
कर्ण (दुबई,यूएई)अध्यक्ष यूएई,डॉ पूनम कर्ण 
(काठमांडू, नेपाल) अध्यक्ष, नेपाल, अवधेश 
माथुर (ब्राज़ील)अध्यक्ष लैटिन अमेरिका,ज्योति 
कुमार माथुर अध्यक्ष ऑस्ट्रेलिया, डॉ आस्था माथुर 
अध्यक्ष जर्मनी, रितेश कुमार (टोरंटो,कनाडा)-
अध्यक्ष कनाडा और अभिषेक श्रीवास्तव अध्यक्ष-
घाना (अफ्रीका)होंगे ।

कायस्थ टुडे
जोधपुर। राजस्थान उच्च 
न्यायालय के वरिष्ठ न्यायाधीश 
विनीत माथुर, राजस्थान 
राज्य विधिक सेवा प्राधिकरण 
(रालसा) के कार्यकारी 
अध्यक्ष बनाए गए हेै। हाई कोर्ट 
के मुख्य न्यायाधीश ने एक 

अन्य आदेश जारी कर जस्टिस 
विनीत माथुर को हाई कोर्ट का 
प्रशासनिक न्यायाधीश नियुक्त 
किया है। 23 साल के वकालत 
अनुभव को देखते हुए 16 
नवम्बर 2016 को राजस्थान 
उच्च न्यायालय के न्यायाधीश 
पद पर लगाया गया था ।जस्टिस  

विनीत माथुर ने  केन्द्र और 
राज्य सरकार की ओर से 
कई महत्वपूर्ण जिम्मेदारियां 
निभाई है।  वर्ष 1985 से 
2004 तक एडीशनल सेंट्रल 
गवर्नमेंट स्टेडिंग कौंसल तथा 
वर्ष 2004 से 2014 तक 
भारत सरकार के असिस्टेंट 

सालिसिटर जनरल आफ 
इंडिया रहे। जस्टिस विनीत 
माथुर सर्वोच्च न्यायालय के पूर्व 
न्यायाधीश:7 वें वेतन आयोग 
के अध्यक्ष ख्यातनाम न्यायविद 
अशोक माथुर के पुत्र है। 
न्यायमूर्ति अशोक माथुरमध्य 
प्रदेश और कलकत्ता उच्च 

न्यायालय के मुख्य न्यायधीश 
भी रहे है ।

जस्टिस विनीत माथुर, रालसा के कार्यकारी अध्यक्ष 
और हाई कोर्ट के प्रशासनिक न्यायाधीश बने

नलिनी फाउंडेशन की ओर से नलिनी नवाचार 2026 के तहत 2 अक्टूबर को राजस्थान 
इंटरनेशनल सेंटर आरआईसी में वार्षिक उत्सव एवं छात्रवृत्ति वितरण समारोह शाम 4 
बजे आयोजित होगा ।नलिनी फाउंडेशन के संस्थापक राधे गोबिन्द माथुर के अनुसार 
“शिक्षा केवल एक अवसर नहीं,बल्कि सपनों को उड़ान देने का माध्यम है।”इसी विश्वास 
और संकल्प के साथ नलिनी फाउंडेशन द्वारा आयोजितनलिनी नवाचार–२०२६ में हम 
उन प्रतिभाशाली विद्यार्थियों की मेहनत, लगन और उपलब्धियों का उत्सव मनाने जा रहे 
हैं, जो अपने उज्ज्वल भविष्य की ओर निरंतर अग्रसर हैं।इस अवसर पर छात्रवृत्ति वितरण 
के माध्यम से विद्यार्थियों को प्रोत्साहित करने के साथ-साथ शिक्षा एवं समाजसेवा के प्रति 
हमारी सामूहिक प्रतिबद्धता को और मजबूत किया जाएगा।(कायस्थ टुडे)

कोटा में आल इण्डिया बी एस एन एल ऑल इण्डिया बी एस एन एल 
डॉट पेंशनर्स एसोसिएशन के सेवानिवृत सदस्य शंकर लाल मेघवाल, 
वार्ड 29 से पार्षद पर विजय होने पर बी एस एन एल के सभी सदस्यों 
की और से जिला सचिव किशोर माथुर ने सम्मान किया गया । 
मेघवाल ने कांग्रेस टिकट पर चुनाव लडा था।(कायस्थ टुडे) 

मेलबर्न (ऑस्ट् रेलिया) कायस्थ 
टुडे । कायस्थ समाज के ईष्ट देव 
भगवान श्री चित्रगुप्त जी महाराज 
की प्रतिमा ,  मेलबर्न में स्थापित 
होगी ।यह मूर्ति जयपुर में ही 
तैयार की गई थी डी पी सक्सेना 
के अनुसार कायस्थ जनरल 
सभा ,जयपुर के सोैजन्य से श्री 
चित्रगुप्त जी की प्रतिमा मेलबर्न में 
स्थापित होने के लिए जयपुर से 
भिजवा दी गई है।
(कायस्थ टुडे) 

कायस्थ सभा, प्रताप नगर जयपरु की ओर स े 25 अक्टूबर को ' द 
पिकंसिटी हैरीटेज रेस्टोरेंट एंड कैफे, गोपीनाथ अस्पताल के पास, सके्टर 
8, प्रताप नगर, सांगानरे जयपरु में गरबा महोत्सव आयोजित किया 
जायगेा। य े कार्यक्रम शाम 5.30 स े रात 10 बज े तक होगा। अधिक 
जानकारी के लिए अवध बिहारी माथरु मो. नं. 9251626485 पर सपंर्क  
कर सकत ेहैं। आयोजकों के अनसुार भव्य गरबा महोत्सव में “डांडिया 
रास - सरु, ताल और उत्सव का सगंम” में मनमोहक गरबा और डांडिया 
रास, पारम्परिक परिधान, सगंीत का विशषे आकर्षण रहेगा । यह सभी 
आय ुवर्ग के लिए होगी ।कायस्थ सभा न ेचित्रांश परिवारों स ेपारम्परिक 
पारंपरिक वशेभषूा में सांस्कृतिक  सधं्या में शामिल होकर स्मरणीय एवं 
भव्य बनान ेकी अपील की है ।(कायस्थ टुडे)

प्रो. संगीता श्रीवास्तव फिर बनीं इलाहाबाद यूनिवर्सिटी की कुलपति 

गया बिहार में  
पितृ पक्ष में सेवा

कायस्थ टुडे
गया (बिहार)। डॉक्टर राजेन्द्र प्रसाद 
स्कॉलरशिप एवम वेलफेयर ट्रस्ट की 
ओर से विगत दो वर्षों की भांति इस वर्ष 
भी  द्वारा विषणुपद मंदिर के पास बैजनाथ 
बैठा के सामने पितृ पक्ष मे 10 अक्टूबर 
तक सुबह 8 से 10 तक और शाम मे 4 
बजे से 6 बजे तक चाय , नीम्बू पानी , 
शरबत , बिस्कुट तथा फल की सेवा दी 
जायेगी |ट्रस्ट ने चित्रांशजनों से शिविर मे 
आकर सेवा कर पुण्य के भागीदार बनने की 
अपील की है ।

नयी दिल्ली, कायस्थ टुडे । संजीव 
श्रीवास्तव के अनुसार मेरी पत्नी श्रीमती कल्पना 
जी को इस बात का गर्व रहा है कि मुझे सिगरेट 
या शराब की लत नहीं है, बस मेरे फिल्मी नशे 
से परेशान रहती रहीं हैं । बहुत कोमल दिल की 
भावुक और परम्परागत मिजाज़ की महिला हैं 
।अक्सर शुक्रवार को सुबह 7/8/9 बजे पहला 
शो देखने के लिए घर से निकलना या छुट्टी के 
दिन भी घर में लैपटॉप/टैब पर फ़िल्में देखना 
और उस पर लिखना ईर्ष्या की बड़ी वजह रहा है 
। ताने / उलाहने भी खूब सुनें हैं : घर में दूसरा 
कोई काम है कि नहीं, चलिए मार्केट शॉपिंग करने 
आदि आदि...  जबकि बख़ूबी मालूम है कि मुझे 
ऐसे कामों में शामिल होने पर लगता है कि मेरा 

समय बर्बाद हो रहा है,  इतनी देर में मैं कुछ देख लूंगा या पढ़ लूँगा या कुछ लिख लूँगा ।लेकिन 
अब यकीन दिलाऊं कि 18 जुलाई को जब 72nd नेशनल अवॉर्ड (बेस्ट फिल्म क्रिटिक) 
की घोषणा हुई तब से वे ताने/उलाहने बंद हो गए । और जब 22 सितंबर को मैंने राष्ट्रपति के 
हाथों मिले गोल्डेन लोटस अवॉर्ड उनके हाथों में थमा दिया तब से पूरी छूट मिल गई.. मैं जो 
चाहे करू... अब न ईर्ष्या है,  अब न ताने/ उलाहने हैं, अब न शॉपिंग पर ले जाने की जिद है। 

संजीव श्रीवास्तव को नेशनल  
अवॉर्ड (बेस्ट फिल्म क्रिटिक)  

युगल किशोर नेहवारिया  
का उदयपुर में स्वागत

कायस्थ टुडे
उदयपरु। अखिल भारतीय 
कायस्थ महासभा के प्रदशे अध्यक्ष 
श्री यगुल किशोर नहेवारिया के 
जयपरु स ेउदयपरु आगमन पर श्री 
चित्रगपु्त सवेा ससं्थान के सेक्टर-7 
स्थित ससं्थापक सदस्य गोरी शकंर 
भटनागर के निवास पर आत्मीय 
स्वागत एव ंअभिनदंन किया गया। 
इस अवसर पर अखिल भारतीय 
कायस्थ महासभा जिला शाखा 
के अध्यक्ष डॉ. मनोज भटनागर, 
जिला सचिव  मनीष भटनागर, 
प्रदशे महासचिव विष्णु भटनागर, 
यवुा मोर्चा स े  पकंज भटनागर 
सहित चित्रांश महासभा मवेाड़ के 
पदाधिकारी  राकेश माथरु. रमशे 
भटनागर एव ंसमाजजन उपस्थित 
रह।ेनहेवारिया न े समाजजनों से 
सवंाद करत ेहएु कहा कि सामाजिक 
एकता, आपसी सहयोग और 
सगंठनात्मक समन्वय ही समाज 
की प्रगति का आधार ह।ै उन्होंने 
समाज के सभी वर्गों को साथ लकेर 
समाजहित की गतिविधियों को और 
व्यापक बनान े तथा युवाओं एवं 
नई पीढ़ी को सगंठन स े जोड़ने 
का आह्वान किया। उन्होंने कहा 

कि व्यक्तिगत मतभदेों स े ऊपर 
उठकर समाज हितों को सर्वोच्च 
प्राथमिकता दते ेहएु एकजटु होकर 
आग ेबढ़ना समय की आवश्यकता 
ह।ै इस दौरान  उपस्थित समाजजनों 
न े प्रदशे अध्यक्ष  नहेवारिया के 
मार्गदर्शन में सामाजिक एकता 
एव ंसगंठनात्मक मजबतूी के लिए 
मिलकर कार्य करन े का सकंल्प 
व्यक्त किया। श्रीमती आरती 
भटनागर एव ं अजंलि भटनागर 
न े धन्यवाद ज्ञापित किया । श्री 
चित्रगपु्त सवेा ससं्थान की ओर से  
गोरी शंकर भटनागर और अखिल 
भारतीय कायस्थ महासभा के 
प्रदशे सचिव विष्णु प्रसाद भटनागर 
न े नहेवारिया को शाल,व दपुट्टा 
व स्मृति चिन्ह दकेर सम्मानित 
किया  यगुल किशोर नहेवारिया का 
उदयपरु कार्यालय आन ेपर स्वागत 
किया।

डॉ. अरविन्द माथुर की फ़िल्म  
को अन्तर्राष्ट्री य पुरस्कार

जयपुर, (कायस्थ टुडे)। "केयरगिवर आशा सोसाइटी “ जोधपुर - 
लोकप्रिय-दरूदर्शी डॉक्टर अरविन्द माथुर द्वारा निर्मित लघु फ़िल्म “ क वि ता  
क्ला से ज “ को “मिलान  अन्तर्राष्ट् रीय फ़िल्म फ़े स्टिवल “ इटली में , सर्वश्रेष्ठ 
ड्रा मा फ़िल्म का पुरस्कार मिला है । हज़ारों प्रविष्टियों में से,भारत की इस 
लघु फ़िल्म को , प्रथम पुरस्कार के लिए चुना जाना, हमारे देश लिए अत्यंत 
गर्व की बात है । फ़िल्म की संकल्पना-अवधारणा डॉ.अरविन्द माथुर की 
है। कहानी-डायलॉग लेखक-एक्जीक्यूटिव प्रोड्यूसर-एसोसिएट डायरेक्टर, 
जोधपुर के ही शोभित माथुर पुत्र/ शरदेस माथुर हैं । फ़िल्म के डायरेक्टर 
गोपाल चौधरी (प.बंगाल )  हैं ।फ़िल्म के मुख्य कलाकार —सुदिप्ता 
सिहं,अनुराधा आडवाणी, राजदीप वर्मा,आर्यन माथुर,दीव्या मिश्रा,निर्दोष 
माथुर एवं डॉ.मीना बर्डिया हैं ।


